
awad: aik to mein takh gaya hun 
logon k jhuthe bartan utha utha key.
kya ajeeb zindagi hai

hina: yaar tumne khud yeh job 
choose ki hai ab kyoun bak bak kar 
rahe ho

fawad: tumhe bara maza aa raha 
hai is job mein?! har flight mein koi 
nah koi tharki a jata hai. pata nahi 
kesey bardasht kar leti ho tum

hina: yaar mein un logon par itne 
dhyan nahi deti kuch ghante key 
swari hotey hain phir chale jaye 
hain apni apni manzil par. meri 
manzil to kahin aur hai

fawad: mein tumhare sath 3 saal 
sey aik hi flight mein duty de raha 
hun. tumhe log itna kuch suna dete 
hain tumhe koi fark nahi parta??

hina: nahi. tum apna kaam karo 
please. phir ashfaq sahab aa k 
tumhe kuch zyada hi suna denge

fawad: acha ji, maa meri!

hina hans di

ji haan jnab air hostesss ki nokry 
har kisi key bas mein nahi hoti. yeh 
jobbhi khatrey se bahir nahi hai. kisi
waqt kuch bhi hosakta hai. kisi 

tabiyat khrab ho sakti hai jahaz ko 
koi aur nuksan pohanch sakta hai 
un mein swaryon ko koi bhi nuksan 
pohanch sakta aur sab sey bari 
qurbani is baat ki dee jaati hai k 
mahinon tak ghar walon se milney k
koi amkaan nahi hotey. dono 3 saal 
se akhathay kaam karte the aur ek 
hi flight mein apna safar basar 
kartey they. fawad aur hina ne 5 
saal pehle yeh course kiya tha. 
shuru shuru mein to sab acha tha 
lekin ahista ahista fawad ko yeh 
nokri bohut buri lagne lagi. aur 
khaas tor par uska khoon tab gholta
tha jab koi tharki hina k sath flight 
mein btamizi karta tha. usey hina 
sey mohobbat thi lekin hina is baat 
se  saalon sey be khabar thi. hina 
ko kabhi kabhi fawad ki is tarha ki 
baatein bohut bezaar karti thi lekin 
ek dost ki hesiyat se woh in baaton 
ko qubool karti aur unki izzat karti. 
Pakistan sey france janey wali flight 
mein abhi nashtey ka time tha aur 
sab log nashta nosh far ma rahe 
they. kuch der baad hina aur fawad 
bhi nashtey karney baith gaye. 
safar k doran hina kabhi thik sey 
khana nahi khaa pati aur fawad to 
yun khana khata jesey pata nahi 
kitne dino ka bhukha hai

fawad: yaar kabhi to thik sey khana 
kha liya karo. lagta hai aaj tumne 
apni medicine phir nahi li

hina: li thi yaar, bas nahi dil kar raha

fawad: haan li hoti to itne kuch na 
chorti. lao mujhe do nahi khana to 
mein kha leta hun

hina: yaar tum mera jhootha khao 
gey? 

fawad: haan to kya ho gaya agar 
khaa lungi tumhe koi aisi bimari to 
nahi hai na!

hina: yaar, mujhe nahi acha lagta 
please tum rehne do

fawad: rizk zaya ho jayega phenkna
parega ab do bhi apni plate

hina: nahi!!

fawad ne zabrdasti uski plate li aur 
khana shuru kar diya. flight mein ek 
aur unki dost thi air hostess thi jiska 
naam ayesha tha woh takreeban ek
saal sey un k sath  isi fight mein 
rehti thi. usey is baat ka andaza 
pehley din se hi hogaya tha k fawad
hina par marta hai lekin fawad 
kyoun k kabhi kabhi bohut sakht 
lafz istemal karta hai isliye woh 
fawad sey kam baat karti. usney 
kaafi baar hina k sath fawad key 
baare mein baat ki lekin hina yeh 
keh kar k woh uska ,,ek bohut acha 

dost aur kuch nahi keh'' kar baat 
taal deti. 

ayesha: jnab, bari bhook lagi hui 
hai? meri bhi khalo plate

fawad: daffa hoja! teri to mein nahi 
khata plate

ayehsa: kyoun!? mera bhi khana 
zaya ho jayega yaara. 

fawad: ho jaye! tum to mere sey bhi 
zyada tez khati ho.

hina: tum logon ki laryi khatam nahi 
honey wali. kisi ney bell di hai mein 
jaati hun. 

fawad: kon hai?

hina: 30C

fawad: oh! rehn dey tu! mein jata 
hun. 

hina: ufff... 

ayesha: meri plate to koi khata hi 
nahi

hina: tum thora qaboo nahi rakh 
sakti khud pey? 

ayehsa: tum kyoun itna chirh rahi 
ho? bewaqoof larki, mza bhi nahi 

karney deti

hina: yaar tu ney mere sath akele 
mein jo bolna hota hai bol ley is k 
samne nah hi mun khola kar. mera 
nahi dil karta is k mun sey tere liye 
bakwas nikle

ayesha: lao ji!! tumhe kya lagta hai 
mujhe iski bakwas se koi farak parta
hai? jab meri bday hui thi nah is 
saal to sabse pehle isi ne wish kiya 
tha. drame karta hai aur kya. mein 
to isey apna bhai samajhti hun aur 
is k mun par keh bhi diya. tum pata 
nahi kyoun ghabrati ho

hina: acha... 
fawad apna kaam kar k jab waapis 
lauta to captain ahsfaq hina aur 
ayesha kay paas mwjood they. woh 
bata rahe they k in teenon ki yeh 
akhri flight hai france ki aur is k 
baad 1 hafte ki chutti hai. aur us kay
baad bari eid tak wmrah aur hajj par
janey wali flight mein in ki duty hogi.
wesey to hina ne bohut baar 
emirates airline k liye apply kiya tha 
lekin abhi tak wahan kuch ban na 
saka. ashfaq sahab ki bohut 
pehchaan thi isliye fawad aur hina 
ko har jagah fit kar dete. fawad is 
nokri se tang tha aur woh bar bar 
yeh nokri chorney ki kehta tha lekin 
usey samajh mein nahi a raha tha k 
woh konis nokri is kay baad pakrey 

ga. wesey to chorne ko abhi isi 
waqt woh nokii chor deta lekin usey 
hina ko akela nahi chorna tha. woh 
hina se behad mohobbat karta tha 
aur hina ko is baat ilm nahi tha. woh
us din k intezar mein tha woh hina 
se apni dil ki baat kahega. aur phir 
us se shadi kar lega. woh hina ko 
apne ghar ki rani banan chahta tha 
aur usko ek sakoon bhari zindagi 
dena chahta tha. hina ki zindagi 
sakoon mein nahi thi. ghar ho ney 
key bawajood apney ho ney kay 
bawajood woh sab kuch uska apna 
nahi tha aur isliye fawad bhi us k 
sath har waqt rehta. hina yeh 
khabar sun kar bohut khush hui 
lekin sath hi udaas bhi kyoun key ek
hafte tak usey ghar rehna parega. 
ghar mein rehne k liye udaas?? yeh
nokri is qisam ki thi k lambey arsey 
tak log apne ghar ka mun na dekh 
pate lekin hina ki kahani kuch aur 
thi. 
flight utar chuki thi au kuch ghnte 
baad woh flight wapis pakistan 
ravana ho gayi thi. sawariyon ko 
dinner dene kay baad jab woh log 
aram karney baithe to fawad ne 
hina se baat cheri

fawad: haan ji hina! tum bhi ghar 
jao gi phir??

hina: haan to aur kahan jana hai 
meine? 

fawad: tum koi faisla kyoun nahi 
leti?

hina: kesa faislah? 

fawad: koi ghar 

hina: tumhara dimagh khrab hai! aur
konsa ghar hai mera?

fawad: shadi kar lo

hina: kis se?!!

fawad yeh sun kar khamosh ho 
gaya

hina: tum chup kar k apna khana 
khao mujhe tang mat karo. mein 
abhi is like nahi bani k mein in 
baaton kay baarey mein khud se 
sochun aur nah hi mere ... ghar 
waley is baare mein kabhi soch 
sakte hain

fawad: hmm... wesey tum itni bhi 
nah cheez nahi ho. apne pairon pey
khari ho apni marzi ki malik ho phir 
tumhe kis baat ki rok?

hina: tum nahi samjho gey

fawad: mein samajhta hun tum 
mujhe samajhane nahi deti kyoun 
mein jo tumhe samjhana chahta 

hun woh agar tum samajh jao to 
tumhari samajh mein aa jaye k mein
tumhe kya samjhana chahta tha!

hina: kya?!!!

ayesha: hina, ab samajh bhi jao

hina ne barey ghusse se ayesha ki 
taraf dekha. ayesha ne muskura kar
apna mun niche kar liya. 

pakistan jab flight utri to hina ka 
ghar jaaney ka man nahi kar raha 
tha. airport par bohut thand thi aur 
door door tak hina k kisi ghar waley 
ka naam oh nishaan nahi tha. 
usney fiza ko bata rakha tha kay 
woh aaj aney wali hai lekin fiza ka 
kuch ata pata nah tha. fon bar bar 
try karney kay bawajood fiza ka fon 
off tha. ya shayed signal thik nahi 
aa rahey they. kuch der rukney key 
baad hina ek taxi paas gayi au ghar
janey ka kehne lagi. piche sey ek 
gaari ne horn mara to dekha kay us 
mein fiza baithi hui thi. 

hina: okay shukrya meri gaari agayi 
hai

fiza: aapi!!!

hina: fizza ki bachi kitni call ki meine
tujhe

fiza: yaar aapi mera mobile dead 
hogaya

hina: kya matlab dead ho gaya? 
ghar sey isko charge nahi kar k laye
thi??

fiza: nahi jaldi mein yaad nahi raha

hina: tumhe kuch yaad rahey to tab 
nah, agar tum waqt par nah ati to 
mein taxi leke ghar ja chuki thi

fiza: acha aapi? apka safar kesa 
raha?

hina: acha tha, jesa humesha hota 
hai. 

fiza ki shadi thi aur ghar mein bohut 
kaam they. ammi kay mana karney 
kay bawajood fiza hina ko lene 
agayi. ghar bohut roshan tha. woh 
roshni dekh kar hina k chehrey par 
ek muskurahat agayi lekin sath us ki
muskurahat khamoshi mein badal 
gayi. shayed hi kabhi yeh din hina ki
zindagi mein aye. 
bache bahir khel rahey they. jab 
gaari ruki to bachon ne hina aunty 
hina aapi kay na rey lagane shuru 
kar diye. 

hina ki ammi kitchen mein masroof 
thi aur apni nanand ko kuch keh 
rahi thi.

fiza: ammi!!!!

ammi: kitchen mein hun?! kahan thi 
tum? 

fiza: aapi ko lene gaye thi

ammi: tumhe jis baat sey mana karo
wohi karti ho!

fiza: aur koi tha is ghar mein aapi ko
lene janey wala? sab ko to aapne 
kaam laga rakha hai. hadh hai!

ammi: tumhe bhi ek kam kaha thi 
woh kiya tumhe?

fiza: meri to shadi hai, mein koi 
kaam nahi karungi. aapi kahan reh 
gayi?

hina apne kamrey ki orh jaa rahi thi.

danish: kesi ho? 

hina: thik hun

danish: aa gayi khairyat sey?

hina: haan

danish: kaash tum nah hi ati

hina yeh sun kar khamosh ho gayi 
aur apney kamrey kay andar chali 

gayi. danish hina ka cousin tha aur 
bachpan sey hi us sey behad nafrat
karta tha. do bachon ka baap bhi 
tha aur hina k ghar ka master mind. 
hina usey bilkul pasand nahi karti 
thi. hina ne apna bag kamrey ek 
kone mein rakha aur khud bistar par
late gayi. woh bohut thak chuki thi. 
in sab cheezon sey in baaton sey in
logon sey

fiza: kamal hai aapi? mein aapko 
sarey ghar mein dhundh rahi hun. 
ammi sey nahi milna kya?

hina: haan mein zara fresh ho lun 
phi aati hun

fiza: acha thik hai. 

hina kay kamrey mein ek chota sa 
bathroom tha. hina fresh ho kar 
apney hand bag kay orh gayi. us 
kay andar sey usney ek khaki rang 
ka lifafa nikala jo bohut mota tha. 

hina: salam ammi

ammi: hmm... 

hina: ammi, yeh ... 

us lifafey mein hina ki tankhwah thi. 
ammi ne woh lifafa khola pesey 
gine aur kitchen sey bahir chali 
gayi. hina ki ankh mein ansoon 

they. fiza ko yeh sab dekh kar bohut
ghussa aaya aur chal pari ammi kay
sath jang karney

fiza: ammi yeh kya baat hui? 

hina: fiza!!! tum kon hoti ho mere 
aur ammi key beech mein aney 
wali? tumhe kisne ijazat dee hai 
kisne yeh haq diya hai? jao apne 
kamrey mein.

fiza: aapi

hina: chup!!!!!! 

fiza khamoshi sey wahan se chali 
gayi. danish yeh sab kuch dekh 
raha tha. ammi ne hina ko bohut 
ghusse sey dekha aur jesey hi 
danish ki taraf nazar pari bas phir 
kya ho gayi maha bharat shuru

danish: mami! ab itni bhi dheel nahi 
deni chahiye mehmaanon ko.

ammi: tum hoti kon ho meri beti kay 
sath is tarha baat karne wali? tumhe
kisne ijazat dee hai? ghar ai ho to 
khamosh raho tum. koi zarurat nahi 
hai tumhe mere sath baat karney ki.
mein tumhe kis tarha is ghar mein 
bardasht kar rahi hun yeh mein hi 
janti hun

hina: danish please jao yahan sey 



Urdu Kahani Talaash
Writer: Love Conquers All
Publish:  G+ & Facebook

mein ammi kay sath baat karna 
chahti hun. tum humara mamle 
mein mat ao to behtar hai

ammi: yeh is ghar ka bacha hai aur 
yeh bolega.

hina: ammi kab tak bolega yeh? kab
tak? abba kay jaane k baad har kisi 
ney humare upar apni marzi ki hai. 
ammi aap is tarha kesey apni 
aankhain band kar sakti hain? 
khuda ka naam len ammi kya ho 
gaya hai apko. mein apki beti hun 
mera haq hai aap par

danish: tha bibi! ab mamun nahi 
rahe to yahan se chalti bano tum 
ab!

hina: tum apni bakwas band karte 
ho ya mein

danish: tum kya? aukat dekhi hai 
tumne apni? kya karne kya aati ho 
idhar? mami, kamal hai abhi tak aap
isko mere mamu k ghar ghusne hi 
kyoun deti hai. dekha kesi kenchi ki 
tarha zuban chalti hai iski? mamu 
ne bhi bohut zyati ki humare sath. 
pata nahi kidhar sey utha laye ise 
aur daal diya apki god mein. mein 
to kehta hun k ab dafa karo isey 
aap. aur yeh?! paise kis baat ke 
dikhati hai apko? khareedna to nahi
chahti?

hina: yeh inka haq hai aur mein 
apni marzi se yeh paisey inhe deti 
hun. tumhe kya lagta hai k yeh sab 
mein tumhe dungi?!

danish: maaf karo bibi haram ki 
kamayi nahi khate hum!

hina: what?! yeh haram ki kamai 
nahi hai

danish: humein kya maloom kay 
tum bahir jaa kar kya kam karti ho. 
itne dinon tak to bahir rehti ho. 
hume kya maloom kis kisam ka kam
karti ho tum

hina: danish!

ammi: bas karo tum dono!! yeh lo 
apney paise aur chali jao yahan 
sey. mujhe nahi chahiye tumhari 
haram ki kamai. 

hina: ammi, meine aisa kya gunnah 
kar diya hai k aap aisa bol rahi hai. 
fiza bhi to meri behn hai. humare 
abba to aik hain na!

danish: mami, is kamrey mein bohut
badboo a rahi hai kahin yeh badboo
pure ghar mein nah pehl jaye. ufff... 

yeh sun kar hina ko aag lag gai aur 
woh khamoshi sey wahan se chali 

gayi. abba ko gaye takreeban 2 
saal ho chuke they aur un kay jaane
kay baad ammi ki aur baqi 
khandaan walon ki nazren badal 
chuki thi. abba kay hote hue hi sab 
ka ravayya hina se bohut ajeeb  
lekin un k jaaney kay baad sab hina
ko baat baat par kos ney lagey. 
khanadan ki lagai hui aag mein 
ammi bhi lapeyt mein aa gai. ammi 
ka koi behn bhai koi agay picha 
nahi tha kya? ji nahi jnab, abba ne 
ammi se apni pasand ki shadi ki thi 
au uswaqt hi sab ko is baat se 
behad ikhtilaaf tha. ek lambey arsey
tak hina aur fiza ki daadi apne betey
sey naraz rahi aur bahu sey bhi thik 
sey kabhi baat nah ki. shadi kay 
kuch arsey baad dadi ney ghar 
mein hungama kar diya k koi bacha 
hona chahiye aur hina ki ammi par 
kayi tarha kay ilzaam laga diye. 
abba dadi ki baaton mein jazbati ho 
kar dusra nikkah kar baithe magar 
hina k aney k kayi arsey baad fiza 
ayi. hina apne aaba ki dusrey 
nikkah mein sey thi aur hina ki maa 
usey peda kar key is dunya se 
rukhsat ho gayi thi. sab khandan 
walon ne ammi ko kosa k hina ki 
maa fiza ki ammi ki wjha se wafat 
paa gayi. bas us waqt sey hi yeh 
bachi unhe zeher lagti thi. unhe 
apne shohr sey behad mohobbat thi
aur sautan ki din raat seva karney 
ke bawajood koi unse khush nah 

rehta. phir Allah ka aisa karna hua 
kay fiza peda aur bas karte karte 
unhone hina ko bhi fiza k sath paal 
liya. fiza aur hina ki dosti kay 
charchey purey khandaan mein 
they aur sab log fiza ko mana karte 
k is sey door rahe. hina k abba kay 
jaane kay baad sabne hina ko bhi 
wohi bola jo kuch fiza ki ammi ko 
sun na para, bas hina aik khandaan
ka fard honey key bawajood woh 
akeli thi aur kamzor bhi. yeh har 
baar ka tamasha tha. kabhi kabhi to
hina ko yun lagta k kash woh ghar 
hi nah aya karey magar woh jaye 
bhi to kidhar? ammi  ik lauti thi aur 
shadi k kuch arsah bad nana nani 
ka bhi intekal ho gaya. isliye hina 
aur fiza nana nani jesey rishton sey 
mehroom thi. ek daadi thi jo hina se 
kam aur fiza se zyada mohobbat 
karti thi. hina ka kamrah humesha 
khali rehta. wahan hina k bistar aur 
ek almaai kay ilawa aur koi cheez 
nahi thi. bas ek chota sa frame tha 
jis mein us kay abba ki tasveer lagi 
hui thi. hina ne kabhi apne kamrey 
ko sajane ki khwahish nah ki. us 
kay paas achi khaasi daulat thi woh 
apn kamrah ghar key baqi kamron 
se bhi behtar bana sakti thi lekin 
khandaan walon ki rusvayi ne uska 
dil tor rakha tha. 
aap log yeh soch rahe hongey kay 
fiza ki maa kesi maa hai. shohr sey 
mohobbat aur un ke hotey hue sab 

kuch bardasht kiya lekin shohr kay 
jaaney kay baad is tarha badal 
kesey gayi?
bewah orat ki kya zindagi hoti hai 
humare muashrey mein yeh mujhe 
aapko detail mein batane ki zarurat 
nahi. fiza choti thi aur sabse ladli. 
hina kamao thi lekin ek tarha ki 
mazboot thi. woh in sab ki batein 
sun ne kay bawajood khamoshi sey
sab kuch seh leti kyoun woh janti thi
agar woh us ghar sey nikal gayi to 
khandaan waley ammi ko phir se 
jeene nahi denge. kyoun k jo ilzaam
abba k marne par hina par lagte 
rahe wohi ilzam ammi par bhi lag 
sakte hain. balke kanon kaan lagte 
bhi honge lekin is baat ka ilm ammi 
ko ab tak nah hua. hina apney abba
ki tasveer gale se laga kar bohut roi.
uska agar bas chalta to kahin nah 
kahin sey woh abba ko wapis le ati. 
lekin is k bhi koi amkan nahi they. 
baap baghair beti ka dunya mein 
guzara karna bohut mushkil kaam 
hai. fiza chanchal thi isliye usey 
masti k ilawa kuch yaad nah rehta. 
yaad to woh apne abba ko karti thi 
lekin us tarha nahi jis tarha hina 
karti thi. 

ghar mein bohut ronak thi sab fiza ki
saheliyon dholak par qabzah 
jamaaye baithi thi. fiza ki hansi 
ukney ka naam hi nahi le rahi thi. 
bari khush bash dulhan ban ne jaa 

rahi thi woh. hina uski khushi dekh 
kar sab kuch bhulane mein lagi hui 
thi lekin jesey hi uski nazar ammi 
par ya danish par parti woh apni 
hansi rok leti aur wahan se kaam ka
bahana kar k chali jati. ghar mein 
bohut shwr tha. hina sharbat bana 
rahi thi k danish ka chota beta 
kitchen mein chala gaya aur 
sharbat mangnay laga. hina ne jaldi
se chotay ko sharbat diya aur bahir 
aa gayi. ammi kay paas ek bohut 
achi si khatoon baithi hui thi woh 
apne betay kay baare mein bata 
rahi thi. hina ne un kay samne jab 
sharbat paish kiya to ammi ne hina 
ko bare ghusse say dekha aur 
wahan say jaane ko ishara kiya. 
woh aunty jo ammi kay paas baithi 
thi unki nazren hina say hatnay ka 
naam hi nahi le rahi thi. unko ammi 
se hina kay baarey mein pucha. 

aunty: yeh larki kon hai? apki beti?

ammi: hmm... meri sauteli beti hai

aunty: acha, naam kya hai iska?

ammi: hina

aunty: hina beta idhar ao? 

hina aunty k paas chali gayi aur un 
kay sawalon ka jawab dene lagi. 
ammi ka ghussa aur aunty kay swal

aur hina ki ghabrahat

hina: ji aunty

aunty: beta aap kya karti ho? job 
karti ho?

hina: ji mein airhostess hun

autny: mera beta bhi airhostess hai 
lekin woh keh raha hai k woh ab 
yeh kaam chor dega ghar se bohut 
door ho jata hai 

hina k dimagh mein ghanti bji lekin 
usnay zara bhi aunty k bete ka 
naam puchne ki zehmat nah ki. 

aunty: mere betay ka naam fawad 
hai

haiin??? yeh konsa fawad hai?? 

aunty: tum mere bete ki tasveer 
dekhogi? 

hina: mein?...

phss gayi...

aunty jab apnay betay ki tasveer 
hina ko dikhane lagi to ammi ko 
foran kaam yaad agaya

ammi: hina beta jao aur check karo 
mithai ki thaal. bhar kay lao aur 

sunon dekhna k ay kisi ne aur kuch 
lena hai? puch lena

hina: ji ammi

ammi: meri bachi bohut kaam 
karnay wali hai. woh ghar mein 
mehmaan bohut hain isliye... aap 
mujhe dikhaye apka beta to bohut 
hi pyara hai masha Allah. 

fawad apne czn say baat karte hue

fawad: yaar ammi pata nahi kidhar 
gayi hai. lagta hai phir koi larki 
dekhne gayi hongi

amir: chal koi nahi, ek nah ek din to 
shaadi karni hi hai

fawad: haan... 

ami: tujhe koi pasand to aani nahi 
isliye un ko hi yeh kam karna 
parega. mein agli bar bolunga unko 
k koi bhi le ao aur isey bandh do

fawad: yaar koi fazool si nah ho! 
special honi chahiye mera matlab 
kuch baat honi chahiye us mein 
tujhe to meri demand ka pata hai. 

amir: haan to tu unko ko apni 

demand bata de

fawad: bata chuka hun. ammi bhi 
bas, intezar karti nahi nah! kya pata
ek din mein khud kisi ko le aun

amir: kya shaadi kar kay?!

fawad: oye nahi, wese hi milwaa 
nay

amir: acha to yeh baat hai! iska 
matlab koi hai. to tu usay jaldi le ah

fawad: nahi, meine kab bola k koi 
hai mein to wese hi bol raha hun. 
mujhe ammi ki pasand se koi aitraz 
nahi hai lekin zindagi guzaarni 
meine hai

amir: tujhe koi pasand hai? 

fawad: nahi

amir: jhoot nah bol, teri baaton se 
mujhe kuch boo aa rahi hai. wesay 
teri babhi apni behn ka bhi bol rahi 
thi.

fawad: woh chipkali! nah baba nah! 
rehne de tu. shadi mein dekha tha 
usay. maaf kar!

amir: hahaha chup kar ja woh to 
meri aadhi gharwali hai. us k barey 
mein to aisa nah bol

fawad: phir tu hi rakh usay, she is.. i
dont know what to say. babhi ko 
nah bata dena kamine tera koi 
bharosa nahi.

amir: hahaha acha nahi batata tu 
tension nah le. acha kitne dinon ki 
chutti li hai janab nay

fawad: li nahi mili hai takreeban 2 
hafton ki

amir: aur phir? wapis?!

fawad: haan jab tak koi faisla nahi 
ho jata tab tak karunga kaam

amir: meine tujhe kayi baar bola k 
bashir k sath kaam kar lay sukhi 
rahega

fawad: abay nahi yaar, tujhe pata 
hai nah jis nay us k sath partnership
ki thi woh mere hi agey roya tha 
bashir to bas bakwas hi karta hai. 
ammi ne bhi kaha hai magar nah 
bhai! mein nahi!! mein khud kuch 
karna chahta hun. 

amir: kya socha tune?

fawad: i really dont know. kabhi 
kabhi to dil karta hai abroad chala 
jaun magar phir aami ka khayal a 
jata hai. aur abroad k bhi halaat 

kuch...

amir: true.. acha yaar mein chalta 
hun teri babhi ko shopping par 
lejanay ka vadah kiya tha. phir baat 
karte hain

fawad: okay bye, babhi ko mera 
salaam kehna

fawad ki ammi kafi dayr sey fawad k
liye rishta dhundh rahi thi. unka ek 
hi ladlah beta tha aur unki zindagi 
ka bas ek hi maksad tha k woh 
apney betey armaan bhar kay pura 
karey. lekin ek fawad tha jo hina kay
ishq mein giraftar to tha lekin abhi 
tak ammi se hina ka zikar nah kar 
paya. usey uswaqt ka intezaar jab 
woh hina se khud yeh baat kehta. 
wesey to fawad ki ammi ko fawad 
pasand koi shikayat nah hoti lekin 
fawad ko thori si sharam bhi ati kay 
woh mun khol kar ammi say yeh 
keh de kay use koi pasand hai. 
fawad ne hina ko call ki lekin dusri 
taraf call uthanay ka koi amkaan 
nahi tha. fawad Tv dekhne laga. 
raat bohut gehri ho chuki thi aur 
hina kay kaam khatam honay ka 
naam nahi le rahe the. rishte daar 
sab hi araam farma rahe they lekin 
hina ka araam karnay ka koi 
amkaan nahi tha. fiza yeh sab dekh 
rahi thi. ammi paas ghehri neend 
mein soi hui thi. fiza ne apne 

haathon ki mehndi dhoi aur hina k 
paas kitchen mein chali gayi. hina 
ne jab adhi raat ko fiza ko yun 
dekha to us kay hosh ur gaye.

hina: oye pagal!!! tumko kisne bola 
hai yeh sab karney ko? aur 
mehndi? utaar di tum ney? subha 
utaarni thi. bewaqoof larki. ab jao 
yahan is se pehle kay ammi ajayen

fiza: aapi! mehndi to kab ki sookh 
chukti thi. batao aap kya kar rahi 
ho? sab log soye paray hain aur 
aapko bartan hi mile they baatein 
karney k liye? chor den yeh sab aur 
chale mere sath. meine baqi raat ap
sath guzaar ni hai. 

hina: bas thora sa reh gaya. jaldi 
jao koi aa gaya to hum dono ki 
shamat aa jayegi

fiza ne bartan dhona shuru kar diya.
hina k laakh mana karnay kay 
bawajood fiza ne haar nah mani aur
hina ko bitha diya. hina pareshan thi
k agar is waqt ammi kitchen mein a 
gayi to hungama ho jayega. 

fiza. ammi bohut gehri neend so 
rahi hain aap fikar nah karo. bas ho 
gaya

hina: choro!!!!

fiza: ao chat pay chalte hain

hina: kyoun, ab wahan kon sey ullu 
ko alvidah kehna hai?

fiza: ao to sahi!!! 

dono behne ahista ahista chat par 
chali gayi. woh jhwlh jo abba ki 
akhri nishani thi. hina ki akhri 
saalgirah par abba ne hina ko woh 
jhwlh tohfe mein diya tha jis par raat
gaye tak fiza aur hina baatein karti 
rehti. kabhi kabhi shadeed garmi 
mein woh us jhwlh mein so jati aur 
abba un dono ko dekh bohut khush 
hotey. lekin jab se hina ne nokri ki 
hai aur abba kay jaane kay baad 
woh jhwlh bilkul akela ho gaya. bas 
aaj ki raat fiza ko us jhwlay par hina 
k sath waqt guzaarna tha aur apne 
abba ko yaad karna tha. 

fiza: aapi

hina: hm?!

fiza: abba kyoun chale gaye?

hina: jana to ek din sab nay hai

fiza: hm... mujhe aaj tak ek baat 
samajh mein nahi ai 

hina: kya?

fiza: ammi aap sey itni nafrat kyoun 
karti hain? aap is ghar ka har kaam 
karti hain, ghar ka kharcha chalati 
hain, meri nazar mein aap meri 
behn nahi bhai ho. itna to kabhi 
danish ne nahi kiya jo yahan par aa 
k master maind ban jata hai

hina: yeh swal tumne kabhi ammi 
se kiya hai

fiza: hanji, koshish ki thi magar 
ammi k samne apka naam lena to 
bas jese... 

hina: fiza, ammi majboor hai. woh 
majburi mein aakay esa karti hai. 
aur koi baat nahi agar woh mujhse 
apni nafrat ka izhaar yun karti hain 
to. takleef to mujhe hoti hai. lekin 
woh jo bhi karti hai majburi mein 
karti hain

fiza: yeh kesi majburi hai? 

hina: tum nahi samjho gi. tum abhi 
bohut choti ho

fiza: itni bhi choti nahi hun. meine 
apni ankhon say dekha k kis tarha 
dadi ammi ko tang karti thi aur kis 
tarha aapki ammi kay jane kay baad
ammi ko sabne tang kiya. itni bachi 
nahi hun mein

hina: to phir mujhse yeh sawaal 

kyoun kar rahi ho, agagr tumhe sab 
pata hai to 

fiza: bas, mujhe ammi kay mun se 
yeh sab sun na hai

hina: yeh zidd chor do, woh kabhi 
kuch nahi kahengi is baare mein. 
kal tumhari shadi hai tum apne ghar
ki ho jaogi. tumhari aur zindagi ho 
jayegi. tum wahan jaa kar sab ka dil
jeetna. sabko apna banana. yahan 
ki fikar chor do, tumne mujhe apna 
bhai bola hai mein sambhaal lungi.

fiza: aise kaise nah fikar karun????

hina: mein jo keh rahi hun! tumhe 
koi baat samajh mein aa jaye to mer
eid nah ho jaye! 
fiza aur hina raat gaye tak baith kar 
baatein karti rahi. hina ko fiza ki 
bohut fikar thi kyoun kay woh bohut 
nadaan aur jazbaati larki thi. ammi 
kay baare mein hina ne zyada baat 
nahi ki kyoun woh apni behn ko 
mazeed takleef nahi dena chahti thi.
raat bohut gehri thi aur dono wahin 
jhwlay so gayi. subah jab azaan kay
waqt ammi fiza ko dhundhte 
dhundhte chat par a gayi to dekha k
dono behne ek dusre ko lipat so 
rahi hain. unhone bare pyar se 
dond ko jagaya aur namaz adaa 
karne ko kaha. thori der baad sab 
rishte daar nashta nosh frma rahe 

they aur hina sab k liye nashta 
banane mein masroof thi. fiza 
apnay kamre mein ammi k say 
baithi thi aur ammi ki naseehat sun 
rahi thi. yeh sab batein to hina ne 
raat ko hi fiza ko kahi thi magar is 
kay bawajood fiza khamoshi sey 
ammi ki baat sunti rahi. dopeher kay
waqt sab log tayar ho kar haal ki 
taraf ravana ho gaye. hina apni 
behn ko tayar kar rahi thi. fiza bohut
pyari lag rahi thi. jesey kisi gurya ki 
tarha.  hina ne fiza k upar chaadar 
dee aur usay bahir ki taraf le gayi. 
haal mein sab log a chukey they aur
sab mehmaan dulhan ke deedar ko 
taras rahe they. hina ne jab fiza ko 
stage par bithaya to sab ne aa kar 
usey mubarak di dua di aur salami 
bhi. nikkah ka waqt ho chuka tha 
aur hina ki ammi ki ghabrahat barti 
chali jaa rahi thi. qazi sahab kay 
andar ane pay hina chup gayi. 
nikkah parhne kay baad dulha 
miyan bhi andar tashreef le aye. fiza
kay sasural waley to bohut ache 
they aur hina un k agay piche kisi 
nokar ki tarha ghoom rahi thi. fiza ki 
bidai ka waqt ho chuka tha aur sab 
ki aankhein numm thi. ammi se gale
lag kar to oh roi lekin hina se gale 
lag kar woh aisa roi... kay logon ka 
un dono behnon ko alag karna 
mushkil ho gaya tha. fiza gaari mein
baith kar apnay aangan ja chuki thi 
aur hina wahan khari ansoon baha 



Urdu Kahani Talaash
Writer: Love Conquers All
Publish:  G+ & Facebook

rahi thi. shaadi ki raat bohut thand 
thi aur bohut zyada baarish. lekin 
woh baarish hina ki aankhon ki 
nami kay agay kuch bhi nahi thi. 
woh apne abba ki tasveer galay 
laga ka bohut ro rahi thi. aur rotey 
rotey woh so gayi. agley din valimay
par hina ne jab fiza ko dekha to 
heraan reh gayi. itni pyari aur khush
lag rahi thi woh kay kya bataun. 
hina ko is baat ki thori si tasalli ho 
gayi k iski behn bohut khush rahegi.
lekin kuch log hina ko khush dekh 
len yeh kabhi nahi ho sakta

danish: achi lag rahi hai

hina: hm...

danish: acha ek baat batao, tum 
kab kar rahi ho shaadi?

hina ne is baat ka jwab dena 
munasib nahi samjha.

danish: tumhe to koi mile yah nah 
mile mein tumhe yahan se rukhsat 
kar k rahunga!

hina: is se pehle mein tumhe 
valimay se dhakke maar maar kar 
bahir nikal do khamoshi se apni 
shakal gum kar do

danish: bari tum...

hina: haan haan, tumhari zubaani 
mein hi tumhe jawab de rahi hun. 
mere ghar kay mamle mein tum nah
hi ao to acha hai. warna pach tao 
gey

danish: kon? mein ya tumhari 
ammi? 

hina ko yeh sun kar aag lag gayi. 
woh janti thi k agar hina ne kuch 
aisa kaha to yeh danish ammi ka 
jeena haraam kar dega. yeh 
nuksaan hota hai bhai ya baap ka 
nah honay ka. hina ne bari himmat 
se danish sey baat ki

hina: dekho, meri behn ki shadi hai 
aur mein nahi chahti kay koi 
tmashah ho isliye mein tumhare aa 
gay haath jorti hun khamosh raho jo
baat karni hai shadi kay baad karna

danish: chalo tum agar haath jor 
rahi ho to...lekin ...

hina: lekin kya?! 

danish: jao maaf kiya

hina wahan se foran chali gayi. 
ammi yeh sab dekh ahi thi magar 
woh khamosh rahi. phu po ka ladla 
danish koi mauka nahi chorta. khair,
hina kay pait mein choo hay 
kabaddi khel they lekin khana 

lagnay ka abhi tak koi amkaan nahi 
tha. fiza ne hina ko ishara kiya aur 
saath hi apni dono nandon se 
guzarish ki kay woh wahan se thori 
der k liye chali jayen,. fiza ki dono 
nanden bohut achi thi. unhone hina 
se bohut achi baat cheet ki. hina 
stage par apni behn kay sath baithi 
thi. aur ammi ka khoon ghol raha 
tha. fiza ne hina ka hath bari zor se 
pakra hua tha  kyoun woh ammi k 
ghussa ko bhi dekh chuki thi.

fiza: aapi, mein ammi ko baad mein 
samjha dungi. meri bhi to kuch 
marzi hai. 

hina: tum to jawab dedo meri shamt
aa jayegi. 

fiza: kuch nahi hoga aapi!!

ammi: fiza: tumne aaj subah kuch 
khaya tha???

fiza: ji ammi bohut acha nashta kiya
hai 

ammi: acha, hina woh jao wahan 
dekho k khana kab ayega

fiza: ammi aaj mera valima hai 
shaadi nahi kay aap hina aapi ko 
sau kaam batayen

hina: chup karo fiza, mein jaa kar 

dekhti hun

fiza: aap baitho!! naukar nahi ho 
aap sab ki!!!

hina: chup kar larki!!! ammi mein 
jaati hun

ammi: nahi ... tum baitho mein 
dekhti hun.

hina: kamal karti ho tum!!!!

fiza: woh to aap bhi karti hain! chup 
kar kay baithe raho. 

fiza apni zidd ki malik thi aaj to hina 
bhi heraan thi k ammi ne aaj zyada 
behas nahi ki. zahir si baat hai beti 
kay sasural walon kay samne kya 
taasur parta? magar hina janti thi k 
ghar jaa kay kya honey wala hai. 
fiza ka dulhan bohut pyara tha aur 
khush mizaaj bhi. apni behnon ka 
ladla bhi tha aur maa baap ka 
fakhar bhi. begum sahiba k saath 
chupke chupke baatein karna to koi 
in se seekhey. hina k ghar walon ne
shaadi ki takreeb say ijazat li. hina 
ghar jatey waqt yahi soch rahi thi k 
aaj ki raat bohut buri ho ney wali 
hai. ek taraf danish ka master mind 
plan aur dusri taraf ammi ki nafrat. 
yeh tab sey hota aya hai jab se 
abba is dunya se gaye hain. laakh 

koshish kar nay kay baad hina abhi 
tak in sab cheezon par qaboo nah 
pa saki. aur phir hua wohi jis ka 
hina ne socha tha

danish: maami, aapne dekha nahi 
tha kaise aap kay damaad kay sath 
hans hans kar baaitein kar rahi thi? 
mein to kehta hun fiza ko achi tarha
samjha dena chahiye tha apko. 
mujhe to us jay shohr par tars aa 
raha tha

hina: nahi ammi, aisi koi baat nahi 
danish ko to aadat hai baatein 
banane ki kasam se woh mere bhai 
jaisa hai

danish: jaisa hai nah, hai to nahi! 
sali hoti bhi adhi gharwali hai pui 
ghar wali kab ban jaye yeh to pata 
bhi nahi chalta

hina: danish!!! bakwas apni band 
rakho!! mere dil mein aisai kuch 
nahi tha bhai k liye. woh meri behn 
ka shohr hai mein aisa kyoun 
sochungi us kay baare mein??? 
apni gandi soch apne paas rakha 
karo. warna bohut bura hoga

danish: kya sabit kar sakti ho tum!!!

hina: haan sabit kar sakti hun 
tumhari tarha nahi hun ghalt ilzaam 
lagane wali aur jhoot ko such sabit 

karne wali. tum dekh lena ek din 
mera khuda zarur mere saath insaaf
karega aur tum sab hath pay hath 
dhare baith jaoge

ammi nay hina kay mun par ek zor 
daar thappar lagaya. us kay to hosh
ur gaye. woh jaan chuki thi kay yeh 
thappar usey kyoun para hai magar 
woh yeh thappar khamoshi se kha 
gayi. danish ki wahiyat muskurahat 
us kay pu rey chehre par chai hui thi
aur phopo bhi maze le rahi thi. 
kitne ajeeb khandaan hai yeh? aisa 
kabhi hota hai kahin? haan hota 
hoga... 
hina wahan se chali gayi aur apna 
kamre mein jaa kar band ho gayi. 
ammi apni kamrey mein chali gayi 
aur apne piche dawaza band kar 
liya. danish apni maa aur beti ko le 
kar apni kamre mein chala gaya. us 
ghar sa sabse khubsoorat tareen 
hissa danish aur us ki ammi kay 
hisse mein tha. hina fiza aur ammi 
ka paas ghar ka sab se bad suurat 
hissa tha. hina ne kayi baar koshish
ki wahan  se apni maa aur behn ko 
nikalne ki lekin ammi ki kamzori aur 
nafrat ki wajah sey woh aj tak kuch 
nah kar pai. subah jab hina ki aankh
khuli to us ka kamra kaafi roshan 
tha. usne dekha k ammi us kay 
kamre ka pardah hata rahi thi. hina 
ne bari herat sey apni ammi ki taraf 
dekha lekin ammi hina ki kaprey 

dekhne mein maaroof thi. 

ammi: kal tumne yeh pehne hue 
thay??

hina: ji ammi

ammi: acha hai... utho nashte ka 
waqt ho gaya hai. 10 baj gye hain 
sab log nashta kar rahe hain tum 
abhi tak bistar se nahi nikli

haiin??? yeh ek raat mein ammi ko 
kya ho gaya?? aaj to bare hi pyaar 
sey baat kar rahi hain. nichey 
nashte ki table par maloom hua k 
danish aur uski biwi bache kahin 
jaaney ka program bana rahe they. 
phpo un k sath behas kar rahi thi k 
kuch din ruk jatey. lekin danish 
master mind honey kay sath sath 
apni biwi ka pakka ghulaam tha. 
hina ki akhain khul nahi rahi thi lekin
phir bhi naha dho kar woh nashte ki
table par jaa baithi. wahan us k liye 
anda aur paratha bana kay rakha 
hua tha. danish kay beti ne jab hina 
ko yun dekha to hansne lagi

munni: hahahaha, aunty aap to abhi
tak so rahi hain

hina: haan bache, neend bohut ayi 
hui hai

munni: aap breakfast kar kay sau 

jayen na

hina: nahi, meine abhi bohut kaam 
karne hain. 

danish: humare kaam kabhi nah 
ana... fazool aurat

ammi: danish beta, kab jaa rahe 
ho? 

danish: mami, woh  begum sahiba 
hi bataye ngi

danish ki biwi: aaj sham ko hi chalte
hain, safar bohut lamba hoga, raste 
mein ammi taraf ruk jayenge.

danish: thik hai, sab samaan tayar 
hai nah?

phppo: mein tumhe kya bol rahi hun

danish: meri bhi koi zindagi hai, har 
waqt aap ki baat nahi sun sakta 
mein

hina ne jab yeh suna to usey bohut 
bura laga. ajeeb chirya ghar tha 
woh. kehne ko to phpa italy rehte 
the aur phpw bhi sab ko yeh sunati 
rehti kay ji bare rabte hain un k sath
magar such to yeh tha k phupa 
phupo aur danish k harkaton ki wjha
se italy chale gaye thay. bas har 
mahina apna farz pua karte aur 

kharcha bejhte rehte. us kharche 
yahan kya banta yeh to...

hina: hello?!... ji sir... sir aapne to 
kaha tha 2 weeks... acha... aur 
fawad?!...haan nahi thik hai mein aa
jaungi, aap gaari bijhwaden meri 
behn ki shadi ho gayi hai to mujhe 
ab airport kon chorne ayega, ammi 
to nahi aa sakegi... acha.. hmm... 
okay... 

ammi: kahin jaa rahi ho?

hina: ji ammi woh mujhe friday ko 
wapis flight pakar ni paregi. 

ammi: lekin tum to 2 hafton k liye 
rehne ayi thi ab achanak? 

hina: ammi, apko to pata hai kuch 
din bari eid aa rahi hai to is tarha 
hajj aur umrah par jane waley 
musafir bhi hain to... isliye mujhe 
jana parega. 

ammi: acha.. kab jaa rahi ho?

hina: is friday ko... 

danish: wesey mami, apki beti 
bohut khush qismat hai. kuch 
gunnah se tauba karne ki fursat to 
mil jayegi isey. hina mein to kehta 
hun tum haj ya umrah kar hi ao...

hina: tum apni fikar karo...

danish ki biwi: uff!!! is larki se to 
araam se baat karna bhi fazool hai. 
inhone konsa tumhe koi buri baat 
kehdi kay tumhe itni aag lagi hui 
hai?! 

hina: kisi ko yeh kehne k apne 
gunahon ki maafi mango au upar se
apni fikar nah karna yeh konsi 
sharafat hai janab? 

danish: fazool orat

hiona: joru ka ghulaam

danish: shut up!!

hina: same to you!

phpo: chup karo tum teenon!!!! jao!!!
apna samaan pack karo.

danish: wahh ammi abhi to aap 
humein rok rahi thi

danish: chalen ji, safar par jana hai 
in logon ka saath behas ka koi faida
hi nahi. 

danish aur uski biwi upar apne 
kamrey mein chale gaye. kuch 
lamhon baad woh apna samaan le 
kar niche agaye aur taxi mein baith 

kar ravana ho gaye. danish itna 
ghusse mein tha kay woh apni 
ammi se bhi nah mil kay gaya. hina 
kay samne yeh tamasha to roz ka 
tha. hina ko apni phoppo par bohut 
trs aya aur unse baat ki

hina: aap akeli nahi hongi, ammi bhi
to hain nah

phoppo ne kuch nah kaha aur 
wahan se uth kar chali gayi.

hina: is ghar mein kisi kay sath achi 
tareeke baat karna hi gunnah hai. 
ab meine kya kuch ghalat keh 
diya?? bete ko khd tameez nahi 
sikhai aur mere se ghussa kar kay 
baith gayi hain. 

ami: beta tum khud bhi to kabhi 
chup ho jaya karo, tum janti to ho 
kay in logon ko humara... mera 
matlab hai tumhara har baat mein 
dghal andaazi karna pasand nahi. 

humara?!... ammi ko ho kya 
gaya??! lekin hina ne is baat ko 
bohut light liya aur ammi sey apni 
baat yun jaari rakhi jesey kabhi in 
dono kay beech mein koi duri thi hi 
nahi. lekin phir bhi hina kay dil mein
yeh khayal bar bar aa raha tha k 
ammi is tarha kesey baat kar rahi 
hain... hina nashta khatam karney 
kay baad apne kamrey mein chali 

gayi aur kamre ki haalat thik karne 
mein masroof ho gayi. aur saath hi 
usney apne bag ki tayari bhi shuru 
kar li thi. yeh hina ki adat thi kay jab 
bhi kahin jana hota kuch din pehle 
hi sab kuch tayar kar kay rakh liya 
karti. ammi ne haath mein kuch 
paise aur sabzi ki tokri pakri hui thi. 
hina samajh gayi. hina ne foran 
burqh pehna aur ammi kay diye hue
pesey aur tokri haath mein thamay 
aur nikal gayi bazaar ki taraf. uff itni 
mehngai. yeh kaam to wesey fiza hi
karti thi lekin kyoun kay ab woh 
chali gayi hai is liye hina ko yeh 
kaam karna para. lekin hina k jane 
kay baad yeh kaam kon karega?! 
danish ki biwi to kisi kaam ki nahi. 
woh log to har cheez mein apna 
batwara rakhte hain. hina ka zehn 
yeh soch soch band ho raha tha. 
sabzi aur phal lene kay baad hina 
jab ghar ki taraf rawana hui to hina 
ki ek bohut achi dost usey raste 
mein mili.

zoya: ufff... hina kya baat karti ho 
tum?! bhala mein nahi khalah ki 
madat karungi to aur kon karega? 

hina: thanks yaar, meine friday ko 
chale jana hai phir pata nahi kab 
aungi

zoya. tum khalah ko apney sath 
kyoun nahi le jati?

hina: yaar, bohut koshish ki meine 
lekin woh wahan se nikalna nahi 
chahti. 

zoya: hmm... i know this problam. 
acha tum pareshan nah ho. mein 
aaj sham ko aungi khalah sey 
milne. tum fikar nah karo. mein bhi 
to yahi rehti hun. khareed diya 
karungi samaan unhe. 

hina: bohut bohut shukrya. acha 
ammi ki 2 bar misscall aa chuki hai 
mein ab chalti hun

uf!! shukar hai yeh kaam to ho 
gaya. hina abhi tak is uljhan mein 
thi kay ek raat mein ammi kesey 
badal gayi. ghar jab ayi to dekha k 
ay ammi ki bachpan ki aunty 
sultana ammi kay paas baithi hui thi
aur ammi kuch khafa lag rahi thi. 
zahir si baat hai, fiza ki shaadi par 
jo nahi ayi thi aur aunty sultanan ko 
bhi ammi ko manan khoob ata tha.

hina: salaam

sultana: walekums alam, beta kesi 
ho? 

hina: shukar hai Allah ka, aap 
sunayen. kya ho raha hai?

sultana aunty: tumhari ammi ko 

mana rahi hun

hina: wese is baat par mein bhi 
bohut naraaz hun aap se. ek hi to 
meri behn hai uski shaadi par bhi 
nahi ai aap

dultana aunty: arey beta kya 
bataun, mein idhar nahi thi. meien 
bohut koshish k jaldi wapis jaun phir
tumhe to pata hai jab khandaan 
mein koi emergency ho jati hai to 
rehna parta hai. 

hina: ji bilkul fiza apko bohut miss 
kar rahi thi. acha aap log baatein 
karen mein chay bana kar lati hun.

ammi: samaan le ai?

hina: haan ammi le ai samaan. aap 
kahen to raat k liye bhi handi 
charha lun? 

ammi: haan ... 

hina wahan se chali gayi. ammi ko 
alu gobi bohut pasand thi isliye hina
ne aaj alu gobi banane ki sochi. 
phuppo ka mood abhi tak off tha aur
danish ney apni abhi tak koi 
khabbar bhi nah di. unhone kayi bar
danish kay mobile par call ki lekin 
agey se koi jawab nahi aya. hina ne
jab phuppo ka yun utra hua chehra 
dekha to woh samajh gayi. hina ne 



Urdu Kahani Talaash
Writer: Love Conquers All
Publish:  G+ & Facebook

phuppo se pucha 

hina: phuppo, chaye??

phhuppo: bana do... 

hina ne pehle apni phuppo ko 
chaye di aur phir ammi kay paas 
chali gayi. hina ki ammi kay jab bhi 
mehmaan atey to hina wahan 
zyada der nah baith ti isliye chay de
kar woh khud apne kamre mein 
chali gayi. jesey hi apne kamre ka 
darwazah khola to dekha k phuppo 
apne bhai kay tasveer ko dekh rahi 
thi. hina ne kuch nah kaha. ek 
muskurahat dikhai aur abith gayi 
apni table par. wahan ek dairy rakhi 
hui thi aur use khol kar nah jane 
woh kya likhne lagi. lekin uska 
dhyan phuppo ki taraf tha. unsi 
siskiyan hina ko sunai dey rahi thi. 
khawand jaa chuka tha bete ko koi 
khas parvah nah thi. hina kay sath 
to banti nah thi. ghussa aa ta to 
ammi pay sab nikal deti aur jab takh
jati to apni bhai ki tasveer yani hina 
k abbu ki tasveer dekh kar bas roti 
rehti. jab hina ka abba zinda they to
ghar mein kabhi kisi ko kabhi kis 
cheez ki kami mehsoos nah hoti. 
sab log bohzut khush baash ehte. 
abbu ko maloom tha kay sab khush 
kese rakhte hain. woh khandaan 
kay joly bande they. unse har koi mil
kar khush rehta. bas abbu kay 

jaane kay baad yeh ghar utna hi 
suna ho gaya hai. sab kuch bikhar 
kar reh gaya hai. hina ne apni dairy 
band ki au phuppo k paas jaa kar 
baith gayi. 

hina: mere abba bohut ache they 
phuppo

phuppo: tumhare abba se pehle 
woh mera bhai tha! 

hina: meine is baat se mana to nahi
kiya phuppo. bas ek baat ka shikwa
hai mujhe kyoun woh itni jaldi koun 
chale gaye. upar waley kay bhi 
kaam niarale hain. samajh nahi ati 
kabhi kabhi kay kya karna hai aur 
kya nahi. kabhi insaan ko thokar 
lagti ho to itni aqal  jati hai to kabhi 
thokar lagti to insaan bebas ho jata 
hai. phuppo mein apki dushman 
nahi hun au nah hi ammi kisi ki 
dushman hain. magar aap jaisa 
nahi munasib samjhen. mujhe bas 
ik baat ka shikwa hai k danish jab 
bhi kuch kehta hai dil kharab karta 
hai. mere abba ne meine ammi aur 
nah hi fiza ne kabhi kisi ka dil 
dukhaya hai. aap kehti hai to mein 
abba ki tasveer bhi idhar chor jati 
hun... apka pura haq is ghar ki har 
cheez par. 

phuppo yeh sun kar khamosh rahi. 
unhe samajh nahi aa rahi thi k woh 

sharminda ho kya ghussa karen. 
unhone woh tasveer hina kay hath 
mein dee aur chupke se chali gayi. 
hina muskurati rahi.

hina: hello?! fawad.. haan haan... 
tum bhi aa rahe ho?.. aur ayesha? 
kya kyoun?!... sahi baat hai... 
hmm... haan thik hai... pata nahi 
abhi to sir ko meine bola 
tha...hmmm... arey nahi tum jahan 
rehte ho wahan se airport nazdeek 
hai tum itna bara rasta change kar 
kay aoge... nahi its okay mein aa 
jaungi... okay. aunty kesi hain? okay
Allah hafiz

fawad: bye! ... ammi???! chaye to 
pila den! 

fawad ki ammi. woh to pila dungi 
lekin pehle yeh larki dekho.

fawad: ko ji!!  

ammi: chalo ji! tum ek bar dekho to 
sahi thik sey dekha bhi nahi aur ko 
ji bol diya dekho to sahi! 

fawad: ammi kitni bar meine apko 
kay nahi karni mujhe shaadi. 

amir: mujhe majboor nah kar! 

fawad: abey tu kahan se agaya 
saley!!

ammi: fawad... ami beta kese ho?

amir: thik hun chachi aap sunayen?

ammi: isko kuch samjhao mein to 
keh keh k thak gayi. 

amir: hmmm.. kya yaar itni pyari si 
hai. mujhe to yeh bohut pasand hai 
mein to kehta hun yahan baat kar k 
dekhni chahiye

fawad: babhi ko pata hai?! 

amir: kya?!

fawad: kay tu dusri shaadi kar raha 
hai!???

amir: daffa mar tu! mein teri bat kar 
raha hun! chachi chaye pila den 
yaar!... oye!! zuban sambhal kar 
baat nahi hoti tere sey? 

fawad: to tujhe kisne kaha tha kay 
mere sey panga le

amir: mein to chachi ki help kar raha
tha. is baare mein serios ho ja! 

fawad: ho jaunga! aya  vadda!!!

amir: kyaa baat kuch beezar lag 
raha hai???

fawad: kya bataun friday ko flight 
hai meri. 

amir: haiin kya matlab?

fawad: jii janab log umrah au haj 
par jaa rahe hain flights zyada hain 
isliye mujhe bulaya hai.

amir: ek haftay ki chutti khatam??

fawad: nahi woh to baad mein cover
ho jayegi... khair!

amir: to tu itni din ghar mein karta 
kya raha? 

fawad: kya karta mein?

amir: lay das! yeh bhi mein tujhe 
bataun. tu yeh nokri chorna chahta 
hai ab tak meine socha tune kuch 
kar liya hoga

fawad: yar ... bas...

amir: meri offer abhi bhi valid hai. 

fawad: nahi! 

amir: acha chal chaye peekay bahir 
chalte hain. ghoom ney

fawad: lo ab aur kitna ghumana 
hai?! mein yahan baithe baithe 
ghoom gaya. 

amir: yaar tere sey to baat hi karna 
fazool hai

fawad: chaye pee thanda ho! 

amir aur fawad ki yeh nok jhok poo 
rey khandaan mein mashoor thi. 
chai ki table par fawad aur amir ki 
behas khatam honey ka naam hi 
nahi le rahi thi. fawad is baat par zor
de raha tha kay woh shaadi karega 
lekin abhi nahi. amir is baat par zor 
de raha tha k ab nahi karni to kab 
karni hai. fawad ki ammi bohut 
ghusse mein thi. amir ne ghusse 
mein aa kar fawad ka pol khol diya

amir: aunty, mein bataun? iska kya 
maslah hai? is fazool admi ko koi 
larki pehle se hi pasand hai aur 
janab ney abhi tak usey apne dil ki 
baat nahi boli

ammi: haiin??? kya matlab?! yeh 
baat tumne mujhe pehle kyoun nahi
batayi?!

fawad: mar gaye!! abey tere pet 
mein koi baat reh jaye nah kasam 
se. kya zarurat thi mom ko batane 
ki?

amir aik nah aik din to pata chal hi 
jata mere dost. dekh aunty ghalat 
nahi hai. aunty, aap mujhe batao 

iski pasand is ghar mein a sakti hai 
kay nahi?!

ammi: zarur, mein to kab se bol rahi
hun k tumhe koi pasand to bata do. 

fawad: ammi... 

ammi: ab batao woh larki kon hai 
kahan rehti hai abhi jati hun us kay 
ghar rishta le kar

fawad: ammi!! meine abhi tak usko 
khud kuch nahi kaha aap kyoun 
jayengi??! 

ammi: to phir kab?!

fawad: amir, ab tune pol mera khol 
hi diya hai to... mein ammi ko baad 
mein khud bata dunga sab kuch 
tum abhi chup rehna yaar. 

amir: mere samne bata, tera koi 
aitbaar nahi kay tu mere piche 
aunty ko bole kay mein jhoota hun. 

fawad: mere baap!! mein tere 
samne hath jorta hun. abhi mein us 
larki k sath shadi ki baat nahi chala 
sakta

ammi: to chalani kisne hain?! 
meine!!! 

fawad: ammi, kuch thoa intezar 

please

amir aur ammi dono sir pakar kar 
baith gaye. fawad is zidd par tha k 
woh amir kay samne hina ka zikar 
nahi kar sakta. akhir amir haar man 
kar wahan sey chala gaya. 

sham ho chuki thi aur fawad apne 
kamre mein baitha tha. usney hina 
ko call ki aur agle din ki flight kay 
baare mein baat cheet ki. itni deer 
mein ammi fawad kay kamre mein a
gayi. 

ammi: kis se baatein ho rahi hain?

fawad: ammi woh...

ammi: usi larki sey

fawad: nahi nahi, yeh to mere sath 
flight mein hai us k sath baat cheet 
ho rahi thi kal jana hai nah hum nay

ammi: tumne to yeh nokri chorne ka
socha tha. ab phir jaa rahe ho

fawad: haan ammi lekin abhi tak 
kuch samajh nahi aa raha kay kya 
karna chahiye

ammi: sochte hi rehna tum! tumhari 
soch mein meri ek din jaan nikal 
jayegi

fawad: ammi: kuch to soch samajh 
kar bola karen, mein kar lunga 
shaadi

ammi: to phir mujhe us larki kay 
baare mein abhi batao

fawad: thik hai batata hun. lekin 
kasam hai apko hina kay baare 
mein aap kisi sey kuch nahi kahengi

ammi: to hina naam hai uska? 

fawad: ji ammi, hina naam hai uska 

ammi: aur?!

fawad ne ammi ko hina kay baare 
mein bataya. kay woh kon hai kya 
karti hai? uski family kay baare 
mein jitna usey maloom tha. lekin 
fawad is baat par abhi raazi nahi 
tha kay woh hina ka rishta lekar 
jaye. 

fawad: mein aur woh bohut ache 
dost hain woh meri har baat sun leti 
hai aur mein uski. yeh baatein 
mujhe apko isliye kehni pari kyoun 
kay mujhe us se behad mohobbat 
hai aur zahir si baat hai aap se bhi. 
mein abhi ek sahi waqt ka intezar 
kar raha hun kay mein kab usey 
apne dil ki baat bolun. jis kisam kay 
us kay halaat hain mein agar jaa 

kar usey bol dun to bohut kuch 
bugar sakta hai. aap samajh rahi 
hain  nah? isliye please ammi, mein
kal jaa raha hun us kay saath hi 
rahunga flight mein mauqa agar 
acha hua baat kar lunga lekin 
please aap abhi kuch mat kahen. 
mujhe bhi ek khaas waqt ki talaash 
aur woh waqt abhi nahi aya. 

ammi: aur agar uska rishta kahin 
aur ho gaya to?

fawad: ammi, hina ki kahani sun ne 
kay baad bhi apko esa lagta hai? 

ammi: beta, khuda kay kaamon ka 
kuch pata nahi hota. 

fawad: bas to phir aap mera hina ka
mamla us par chor den. yakeen 
janey woh khud abhi shaadi kay 
baare mein soch bhi nahi sakti hum 
usko jaa kay tang karen. mein nahi 
chahta kay yeh dosti kisi ghalt mor 
par aa kar khatam ho jaye. mein 
chahta hun kay humri dosti ka rishta
humesha qaym rahe aur jo rishta 
mein us ksath jorna chahta hun ek 
ache mor par aye. samjhi?!

ammi: mein samajh gayi. ab tum 
aram karo kal tumne jana bhi hai. 
mein kisi se kuch nahi kahungi

fawad: thank you ammi. i love you

ammi: i love you too beta, good 
night 

hina packing mein masroof thi. hina 
ki ammi kamre mein ayi aur us kay 
bed par jaa kar baith gayi. bari ki 
shafqat bhari nazron sey woh hina 
ko dekh rahi thi. hina is waqt bilkul 
apney abba ki tarha lag rahi thi. 
hina ne ammi ko note kiya lekin 
piche mur kar ek bar bhi nah dekha.
usey yeh manzar khrab nahi karna 
tha woh ammi ka yun usey dekhna 
mehsoos karna chahti thi. hina is 
baat par behad heraan thi kay akhir 
ammi ko ho kya gaya hai? fiza kay 
jaane kay baad ammi hina say 
bohut pyar sey baat karti hai. hina 
ne jab apne bag mein abba ki 
tasveer rakhi to ammi ne kaha

ammi: kahaan le kar jaa rahi ho 
apni abba ko?

hina: meine kahaan le kar jana hai 
inhe.

ammi: kal tumhari flight kab hai? 

hina: kal raat 10 baje hai ammi

ammi: acha, phir kab aogi?

hina: pata nahi ammi, apko to pata 
hai mere kaam ka

ammi: woh flight kahaan jaa rahi hai

hina: saudia arab, bari eid  aa rahi 
aur aur kuch log umrah aur haj kay 
musafir hongey us mein

ammi: mein to chahti hun kay tum 
bhi ek baar us kay ghar ka deedar 
kar lo beta. 

hina ne jab yeh suna to woh heran 
ho gayi. haan woh khud bhi yahi 
chahti thi lekin ammi ne aisa bola 
hina ko ammi ne?! kamal hai yaar...

hina: insha Allah, magar mein 
wahaan akeli nahi jaungi

ammi: acha, to apne shohr kay sath
jaugi?

hina: nahi ammi, shohr aur mera... 
mujh badnaseeb sey kon karega 
shadi. mein to aap k sath jaungi.

ammi: beta, ek baat kahun?! 

hina: ji

ammi: tum...kya tumhe mujh sey koi
shikayat nahi?

hina: maa sey kya shikayat?

ammi: meine abhi tumhe apni beti jo
nahi samjkha. lekin fiza kay jaane 
baad mujhe tumhare siwa koi aur 
sahar nahi nazar aya hina... mein, 
bohut sharminda hun.

hina: ammi, apko sharminda honey 
ki koi zarurat nahi hai. haan, mujhe 
bhi kaafi der tak is baat ka ehsaas 
tha lekin ammi mera siwa aapka hai
hi kon? fiza apne ghar ki ho gayi 
hai. to phir mein kahaan jaungi agar
aap mujhse mun mor len

ammi kay aakhon mein aanson 
they. hina aur ammi behad bebas 
thi  uswaqt.  hina ne ek baar phir 
apni ammi sey wahan se nikalne ki 
baat ki.

hina: ammi, chalen ammi yahan 
sey. idhar kuch bhi nahi rakha

ammi: magar beta, tumhare abba ki 
bohut sari yaadein hain idhar

hina: ji ammi lekin danish phuppo 
aur baqi sab ne kabhi sakoon nahi 
diya. abba chale gaye sab khatam 
ho gaya. bas ammi ab mein jab agli 
bar aungi to aap apna samaan 
tayar rakhna. chalen yahan se. 

ammi: beta, bohut mushkil hai yeh 
log yahi chahte hain kay hum yahan
se jayen

hina: to thik hai na humein bhi kisi ki
koi zarurat nahi hai. rakhe yeh log 
yeh yeh jaidaad apne paas humein 
kuch nahi chahiye

ammi: acha, ab tum so jao kal jana 
bhi hi.

hina: ammi, kal raat 10 baje ki flight 
hain kahaan neend ayegi ab

ammi: wapis kab aogi?

hina: kuch pata nahi... 

ammi: fiza se baat hui tumhari ?

hina: haan hoti rehti hai

ammi: woh thik to hai na? 

hina: haan bohut khush hai. shikwa 
kar rahi thi. keh rahi thi k aap baat 
nahi karti us se

ammi: beta, mere se us say baat 
nahi ho payegi. har waqt uski fikar 
rehti hai. tumhe to pata hai nah woh
kesi ha. pata nahi wahan kesey 
rehti hogi

hina: woh hum dono sey zyada 

samajhdaar hai, sambhaal legi sab 
kuch 

ammi: beta, tumne kya socha hai?

hina: kis baare mein ?

ammi: shaadi kay baare mein

hina: nahi ammi, apko chor kar 
mein kahaan jaungi. mein yahi thik 
hun aap kay paas

ammi: nahi beta, shadi to karni hai

hina: kar lungi

ajeeb herat ki baat hai, kahani abhi 
shuru nahi hui aur maa beti mein 
itni mohobbat? akhir aisa hua kya 
kay ammi fiza kay jaane kay baad 
ek raat mein badal gayi. 

mein batati hun. hina jab is bar ghar
ayi thi to humesha ki tarha daanish 
kay tevar badal jate. har bar danish 
kuch nah kuch aisa kehta kay ghar 
mein bey sakooni si peda ho jati 
hai. in sab baaton se tang aa kar 
fiza ne shaadi say ek raat pehle 
ammi ko khoob sunai. 

fiza: ammi, band kare yeh namaz 
adaa karna, band karen tasbeeh 
karna. aap to aise karti hain jesey 
Allah ne bas aap hi ki dua sun ni 

hoti hai. kabhi aapne socha kay aap
kitni bari gunah gaar hain???

ammi: bakwas thori kam kiya karo 
tum warna joota utha kar marungi 
tumhe!!

fiza: haan ji, maar len, lekn is baad 
kya hoga? apki soch nahi badlegi. 
aap aapi se itni nafrat kyoun karti 
hai? woh abba ki beti nahi beta hai. 
agar apko abba se behad 
mohobbat hoti to aap hina aapi ki 
kuch izzat karti! khuda ka khauf 
karen ammi, aap abba ko qayamat 
wale din kya mun dikhye ngi?

ammi: is larki ki wjha se mujhe kitni 
baatein sun ni pari tum sab janti ho!

fiza: haan janti hun, daadi ka to 
dimagh khrab tha. is mein aapi ka 
kya kasoor? aap such mein abba se
mohobbat nahi karti. aur mein yeh 
baat aaj raat sabit kar kay rahungi

bas phir kya! jesey hi yeh baat fiza 
ne khatam ki ammi se ek zor daar 
thappar fiza kay mun par de mara! 
uf fiza!!! ammi sey yeh sab kuch 
suna nahi gaya. lekin kahin nah 
kahin fiza thik thi. lekin ammi ko kon
samjhata. fiza apne kamre mein 
baith kar roney lagi aur ammi apne 
kamre mein chali gayi. hina kay 
kamre ka darwaza khula hua tha 

aur woh apne abba ki tasveer sey 
baatein kar rahi thi. uski aakhain itni
num thi, woh itni udaas thi kay usey 
apne aansoon saaf karne ki zehmat
nah hui. yeh dekh kar ammi ka dil 
bhi roney laga aur fiza ki baatein 
kaanon mein gunjne lagi. ammi jab 
apne kamre mein gayi to apne 
marhoom shohr ki tasveer ko dekh 
kar sharmindah ho gayi. tasbeeh 
side par rakhi aur kambal orh kar 
khamoshi se late gayi. nah jane kab
aankh lagi. abba khwab mein aye

abba: sajida, woh meri beti hai...

abba ka chehra bohut utra hua tha. 
woh bohut udaas they aur kuch 
ghamzada bhi. ammi se unka yeh 
chehra dekha nahi gaya. 

abba: woh humari beti hai sajida. 
tum agar usey pasand nahi karti to 
nah karo lekin mujhe taqleef nah do
sajida. woh bin maa ki bachi 
kahaan jayegi? amma ne kabhi us 
se pyar nahi kiya magar tum yeh 
socho kay aaj woh tumhara beta 
ban kar tumhare saathde rahi hai. 
danish par mujhe bohut umeeden 
thi lekin meri behan ka beta aisa 
niklega, meine socha bhi nahi tha. 
mein janta hun sajida kay tumhe 
kitne dukh aur takleefon se guzarna
para lekin sajida is tarha to tumhe 
kuch haasil nahi hoga. hina kay 

sath jao, chor do yeh ghar tumhare 
yahaan rehne se mein wapis nahi a 
sakta. yeh ghar apaa kay naam kar 
do aur hina kay saath chali jao. 
mein tum dono ko taqleef mein nahi
dekh sakta. agar tum mujhe takleef 
mein dekhna chahti to, to tumhari 
marzi. meine tumhe kabhi kisi baat 
se nahi roka, agaye bhi kuch nahi 
kahunga

abba ki aankh mein aansoon they. 
aur yeh sab ammi se nah hi suna 
gaya aur nah hi dekha gaya. itni 
deer subah ho chuki thi. ammi 
ghabra kar uth gayi aur chat par 
chali gayi. wahan fiza aur hina ko 
chat par soye hue dekha. bas woh 
waqt aisa tha kay jab ammi ne abba
ko hina k sir par hath rakhte hue 
dekha tha. aur woh ammi ko dekh 
kar muskura rahe they. woh 
muskaan ek umeed thi. ammi ko is 
baat k liye sharam aa rahi thi kay 
unhone hina k sath yeh sab kuch 
kar kay abba ko udaas kiya tha. 
magar woh bhi kya karti. abba kay 
jaane kay baad woh band ho gayi 
thi ek dabbi mein. hina in baaton se 
zara bhi waqif nahi thi. lekin ammi 
ka yun badalna yun us ko apne gale
lagana... akhir ammi ne raat bhar 
baith kar hina ko woh khwab sunai. 
hina ki ankhainn beegh chuki thi. 
magar hina ko is baat ki khushi bhi 
thi k chalo deyr sey hi sahi maa ki 

mamta to mili usey. fiza ka ammi 
kay sath yun jhagarna aur hina k 
gun gaane. 

ammi: beta mujhe maaf kar do, 
mein tumhari kabhi maa nahi ban 
pai. meine humesha tumhare saath 
dushmani ki. 

hina: ammi, maa bhi apne bachon 
sey maafi mangti hai bhala? maafi 
to mujhe aap se mangi chahiye. 
agar mein is dunya mein nah ati to 
apko meri wajah sey itni taqleef nah
dekhni parti. kyoun kay mein abbu 
ko udaas nahi dekh sakti. 

ammi: nahi meri jaan aisa nah kaho.
aaj mujhe pata chala kay mera ek 
beta bhi hai. 

yeh raat maa aur beti ki baaton 
mein guzar gayi. agle din subah jab 
nashta ka waqt hua to ammi bare hi
pyaar se hina k liye nashta bana 
rahi thi k us waqt fiza apne shohr 
kay sath ghar ayi. hina abhi tak 
apne room mein thi aur gehri neend
mein thi. fiza aur ammi ki baaton se 
phuppo jal kay raakh ho gayi. itna 
pyaar? ufff!

fiza: haiin?

ammi: haan

fiza: ammi aapne bohut acha kiya. 
mein kehti thi nah k hina aapi ka koi
kasoor nahi hai

ammi: mein to ab apni beti ki shaadi
bhi karungi

fiza: haan ammi! aap rishte dekhen 
mein bhi dekhti hun apne sasural 
mein. inka kazan hai woh bohut 
mazahhya kisam ka larka hai. 
sabko bohut hansata hai. aap kahe 
to mein in ki ammi se baat karun? 

ammi: nahi, abhi nah karo pehle 
mein hina se baat kar lun use raazi 
kar lun

fiza: wesay madam hai kahaan?! 

ammi: so rahi hai bichari, meine 
saari raat usko jagaa kay rakha

fiza: zahir si baat hai, ab to sakoon 
ki neend soye ngi apa jaan. mein 
jagaa kay aati hun

ammi: nahi!! tum aram se idhar 
baitho, woh khud aa jayegi, usko 
tang nahi karna

fiza: haye haye... ammi i love you

ammi: woh kya kehte hain? mee to?

fiza: hahahahahaha

fiza aur ammi ne bari ki maze sey 
nashta kiya. phuppo has bay aadat 
nashta kar kay apni kamre mein 
chali gayi. danish ka kuch pata nahi
tha. hina kay saath saath pami aami
ko bohut bohut tang karta rehta. ek 
number ka joru ka ghulaam tha. 
usko to bas apni biwi sey hi garz 
tha. kayi abar hina nay daanish ki 
biwi ko samjhane ki koshish ki lekin 
danish ki biwi danish se bhi do sir 
hai! kayi baar hina nae phuppo kay 
sath dosti karne ki koshish lekin 
phuppo to phuppo hai. 

ammi kitchen mein wapis jate hue 
yeh keh gayi kay fiza hina kay 
kamre mein nah jaye. lekin fiza to 
fiza hai. usey aadat thi ammi ko 
tang karne ki isliye aaj bhi

ammi: kahaan jaa rahi ho?! 

fiza: aapi ko jagane

ammi: larki ruk jaa usey soney do!! 
kabhi is larki ne meri baat nahi maa 
ni... uff Allah! 

hina gehri neend mein thi. uska 
chehera kisi bache jaisa masoom 
tha. pur sakoon aur khush. fiza ne 
jab apni aapi kay is husan ko dekha
to usey behad aapi par pyaar aa 
gaya. woh hina kay bistar mein late 

gayi. takreeban 10 mint hina ki 
aankh khuli to us nay dekha kay 
fiza us k sath bistar mein leti hui hai!

hina: ammi bhoot!!... 

fiza: aapi, kya ho gaya hai mein 
hun!

hina: daffa hoja larki!! tu ne mujhe 
dara hi diya! 

fiza ki hansi rukne ka naam hi nahi 
le rahi thi

hina: ufff! oye!! maar khayegi 
mujhse ab? itne ache kapre pehen 
koi bistar mein late taa hai kya? 
daffa ho ja uth ab! 

fiza: ha ha... aapi i love you so 
much!1

hina: door raho mujhse bhootni ki. i 
love you to

fiza: yeh to kamal ho gaya

hina: haan teri shakal dekh k kar 
kamaal hi hota hai

fiza: ammi aur aap, im so happy for 
you

hina: haan yaar, im happy too

fiza: aapi aap k liye bare pyaar se 
nashta ki tayari ho raha hai. fresh 
ho kar ajayen. aaj to mein jee bhar 
kay enjoy karungi la la la

hina: pagal

fiza: acha aap jaye mein apka 
kamra thik kar deti hun. jaye na! 

alu kay para they aur hina! bas koi 
nah chehre!!!
kaafi arsa ho gaya tha alu kay 
parathon ko tars gayi thi humari 
hina lekin aaj to eek saath 3 khane 
ko mile! wah ji wah! aaj to hina ki 
eid ho gayi. 
abba kay waqt alu kay para the 
bana karte they aur ghar mein 
sabse zyada shor hina hi karti. lekin
abba kay jaane kay baad alu para 
the tab bante jab hina ghar par nah 
hoti aur humesha ki tarha danish ki 
marzi kay hi pakwaan bante. maa 
betiyan table par bhaith kar khoob 
ronak laga rahi thi. udahr phuppo 
apne kamre mein zor zor sey kisi ko
daant rahi thi. 

fiza: phuppo ka to roz ka tamasha 
hai! 

hina: tameez sey baat karo!! danish
ne abhi tak phuppo ko apni khabar 
nahi dee. aur woh apne shohr sey 

baat kar rahi hain

fiza: ilaaj hai unka

ammi: uf, tum kabhi chup nahi kar 
sakti

fiza: ammi, apko bohut tars aa raha 
hai phuppo par! yun to bare zulm 
kiye hain inhone aur in k bete par 
hum sab par.

hina: samne wala banda ghalt kaam
kare to iska matlab yeh nahi kay 
hum bhi wohi kare. hum mein aur 
un mein kya fark reh jayega! moti 
akal wali fiza!! 

fiza: haan, aap to jesi bari..

hina: woh to hun. ammi phuppo ne 
nashta kiya hai

ammi: haan thora sa kiya hai. 

phuppo apne shohr kay saath ulajh 
rahi thi. unhe is baat ki shikayat thi 
kay danish ne abhi tak apni kuch 
khbr nahi dee. lekin in kay shohr bhi
kisi baat man jayen to sakoon ajaye
sab ko! woh saare ilzaam apni 
begum ko rahe they. danish ko 
khrab karne mein hath bhi phuppo 
ka tha. phuppa ne kitni bar apni 
begum ko yeh kaha k larke jald 
bigar jate hain lekin phuppo to bas 

apne bete kay pyaar mein andhi thi.
aur upar se dulhan bhi is tarha ki 
mili kay kya batayen. 

phuppo: aap kyoun nahi samajh 
rahe mujhe uski fikar hoti hai

phuppa: meri baat ho gayi hai us 
se. ab uska jeena haraam nah karo 
tum to behtar hai abida mujhe 
sakoon se rehne do aur usey bhi.

phuppo nay jab yeh suna to woh 
khamosh ho gayi. hina ko yeh sab 
dekh kar bohut bura laga lekin woh 
janti thi kay agar us nay phuppo kay
sath is baare mein baat ki to hina ki 
khair nahi isliye woh khamoshi say 
wahan say chali gayi. hina fiza aur 
ammi chat par baith kar khoob 
baatein kar rahi thi. kya haseen din 
tha woh bhi. hina kay chehrye par 
ek khaas kisam ki khushi thi. is 
tarha ki khush woh apney abba kay 
waqt hua karti thi. ammi bhi behad 
haseen lag rahi thi aur fiza ki 
sharartein kam hone ka naam hi 
nahi le rahi thi. yun baatein karte 
karte shaam hogai. hina ka bag 
make up box sab kuch tayar tha aur
gaari bas aney hi wali thi. 

fiza: aapi, mein chalun saath?

hina: nahi nahi, tum yahi raho, bhai 

ate hongey 

fiza: nahi woh to kal ayenge

hina: hmm... hello... kidhar ho?!... 
okay. 

ammi roney lagi

hina: ammi? kis baat ka rona kuch 
din mein aa jaungi wapis

gaari aa chuki thi aur us mein fawad
bhi tha. fawad ne gaari sey bahir 
nikalne ki himmat nahi ki. woh is 
khubsoorat manzir ki khrab nahi 
karna chahta. hina kay chehrey par 
khushi dekh woh wahi baitha raha 
ru usey dekhta raha. 

hina: ammi, apna khayal rakhna aur
tum ati jati rehna larki. mujhe 
tumhara koi bharosa nahi wesey

fiza: aap fikar hi nahi karen

hina: love you both!! Allah hafiz!! 
ammi rona band karen na!!!! 

hina gaari mein baithi aur chali gayi.
ammi ne fawad ko note kar liya tha

ammi: yeh larka kon tha gaari 
mein?

fiza: aapi k sath jata hai

ammi: dost hai uska?

fiza: nahi ammi yeh pichle paanch 
saalon sey ek hi flight mein jate 
hain

ammi: achey ghar ka lag raha tha 
mujhe

fiza: kya matlab? aap kahin woh to 
nahi soch rahi?! 

ammi: haan

fiza: bhool jayen ammi jaan, aapi 
aur shaadi kabhi bhi nahin! 

ammi: kyoun? kya tum nahi chahti 
kay woh shaadi kare

fiza: mein kyoun nahi chahungi 
magar aapi itni jaldi is baat kay liye 
raazi nahi ho ney wali 

ammi: mein kar lungi raazi 

fiza: okay ji, all the best 

fawad bohut khush tha hina pur 
sakoon thi. airport par dhoom machi
hui thi. koi bache ko sambhaal aha 
koi security checking se guzar raha 
tha. jahaz bhar chuka tha. hina 
tayar ho kar aa hi rahi thi k aik 
aadmi kay sath us ki takar hui. 

hina: sorry sir!

waqas: sorry... miss... hinA?!

hina: vicky? 

fawad ko yeh scene dekh kar bohut 
bura laga. hina us shakhs ko janti 
thi. woh dono ek dusrey ko dekh 
rahe they. itni der mein fawad ne 
hinna k kaan kay paas jaa kar itni 
zor sey ,,chalo'' bola. waqas kuch 
sharminda sa ho gaya. uski biwi aur
bachey seat par jaa chukey they

hina: uf!! mere kaan hai koi... 

waqas: tum yahan raste mein ruki 
hui ho sab ko agey jaane do stupid!!

hina: acha ji abba ji... 

hina chupna chahti thi lekin uski 
duty bhi wahi lagi thi jahaan waqas 
baitha hua tha. jab bhi hina us kay 
paas guzarti yah sath wali seat par 
baithe sawaari ki madat karti to 
waqas bas usey dekhta. hina ko us 
ki yeh harkat kuch ajeeb si lag rahi 
thi. zahir si baat hai biowi sath baithi
ho to kisi larki ko yun dekhna achi 
baat to nahi. nashta ka waqt tha aur
hina waqas kay paas nashta dene 
gayi. bacha bohut pyara tha gol 
matol sa aur biwi bhi bohut pyari thi.

kuch der baad hina aur fawad 
nashta karne baithey. fawad hina ko
khaa janey wali nazron se dekh 
raha tha lekin hina apne nashta 
nosh farmaney mein masroof thi. 
jab bartan uthanay ki baari ai to 
fawad ne hina sey jhagra shuru kar 
diya. 

fawad: naukar ho kya tum in sab ki?

hina: woh to tum bhi ho

fawad: tum nahi jaogi mein aslam 
ko kehta hun

hina: to aslam ki jagah kon jayega? 

fawad: tum!!

hina: hanji captain to jesey tum ho! 

fawad: chup and listen to me

captain: kya ho raha hai idhar?

hina: kuch nahi sir

fawad: sir aap meri aur aslam ki 
yahan duty laga den hina yahan 
duty nahi karegi

captain: kyoun bhai? 

hina: sir isey ignore karen mein jaa 
rahi hun

fawad: hina! 

hina: ahista! bache sau rahe hain. 
kamina! 
 
waqas is shor sey waqif ho chuka 
tha. kyoun kay washroom kay sath 
hi kitchen ka area tha. hina bartan 
uthaney jaa chuki thi aur waqas 
jaan buj kar wahan khara take woh 
dekh sakey kay aakhir hina kay 
sath jagrah karne wala akhir tha 
kon. bas phir kya un dono ki nazrein
mili. fawad aur waqas ki aur kin ki.
waqas ney usey ignore kiya aur 
apni seat par jaa kar baith gaya. ab 
agey se hina bartan wapis lekar aa 
rahi thi to waqas ko wapis palatna 
para.

waqas: are you okay??

hina: haan...? apko kuch chahiye 
sir? 

waqas: tum... 

hina wahan se chali gayi. fawad ka 
khoon ghwl raha tha. kuch der baad
hina ankhain band kiye apni seat 
par baithi hui thi. woh muskura rahi 
thi. aur fawad ghusse mein tha. 

fawad: hina...

hina: hm?!

fawad: yeh aadmi kon hai? 

hina: kon?

fawad: yahi... bohut koi

hina: tum bhi nah bas, har kisi se 
larne baith jate ho. un logon unka 
kaam karney do mujhe mera tumhe 
kya masla hai bhayi? 

fawad: yeh mujhe kuch thik nahi lag
raha tum bhi to iski taraf itna dekh 
rahi thi

hina: ji?! mein kabhi kisi ki taraf itna 
nahi dekha

fawad: acha ji? beta jo meine aaj 
dekha woh meine ajtak kabhi nahi 
dekha

hina: kya ji humein bhi to pata 
chaley! 

fawad: choro!

hina: nahi batao ab tum!! 

fawad: kuch zyada hi pyaar sey 
dekh raha tha tum ko 

hina: to!!?!! 

fawad: kuch nahi..

hina: idiot! 

fawad: bari bisti proof ho tum wesey

hina: kya matlab?

fawad: muskura kyoun rahi ho?

hina: tumhare matlab ki baat nahi 
hai

fawad. but i think i know the reason 

hina: oh really?! batao phir

fawad: yaar... meine woh manzir 
dekha tha

hina: konsa?

fawad: tumhara tumhari ammi ka 
fiza ka. bohut acha laga mujhe

hina phir se muskuraa dy

hina: haan bohut hi khosurat pal tha
woh

fawad: kaafi time baad tumhe is 
tarha muskurate hue dekh raha hun

hina: acha ji? larne aise baith jate 
ho jesey... 

fawad: jese mein tumhara shohr 
hun

hina: zubaan sambhal kay baat to 
karni tumhe aati nahi. 

fawad: nahi!

hina: kabhi kabhi to mujhe lagta hai 
k tum! jaane do...

fawad: ek baat to batao yaar,  
seriosly

hina: kya

fawad: yeh larka kon hai?

hina: waqas, meri pehli mohobbat

fawad ne jab hina kay mun se yeh 
suna to woh heraan reh gaya. yeh 
hai waqas?

hina: kya hua?

fawad: tum abhi tak isey bhuli nahi?

hina: kaafi bhul chuki thi mein, lekin 
kambakht phir a gaya samne

fawad: kya tum abhi bhi is se 
mohobbat karti ho

hina: nahi

ji haan yeh shakhs hina ka pehla 
pyaar tha. lekin wesa nahi jesa 
filmon mein kahaniyon mein hota 
hai. yeh khaani shuru honey se 
pehle hi khatam ho chuki thi. hina 
ko kyoun kay ek suchi mohobbat ki
talaash thi jis ki wajah se woh is 
cheez mein bhi kamyaab nah ho 
saki. waqas ko bhi hina se 
mohobbat thi lekin uski mohobbat 
bohut kamzor nikli. 
hina aur waqas ki mohobbat ki 
charchey poore khandaan mein 
hote they. abba k waqt bhi. abba 
ne hina ki khwahish ka izhaar 
samne rakhte hue in dono ki 
shaadi ka faisla kar liya. kyoun kay
woh yeh jante they kay unki 
begum hina ko kabhi chain ka 
saans nahi lene degi. hina k liye 
yeh bohut bara faisla tha aur 
sabse mushkil kaam is faisle par 
rehna ka. usey is baat ki umeed thi
k abba hina k saath zarur denge 
aur waqas bhi kabhi piche nahi 
hoga. lekin hina ki kismat hi itni 
khrab thi k abba kay jaane kay 
baad danish ne apna asal rang 
dikhana shuru kar diya. 

danish: dekho waqas, woh larki 
tumhare qaabil nahi hai. such 
pucho to mein kehta hun k tum is 
rishte se piche hat jao

waqas: kyoun bhai? mujhe to hina 

mein koi kharabi nahi nazar ai.

danish: mohobbat karte ho us se? 

waqas: haan bohut karta hun

danish: kahin yeh mohobbat 
tumhe ley nah dubey

waqas. matlab?!

matlab kya tha? danish ne has bey
aadat hina aur us kay maazi ko 
ganda kar kay rakh diye. waqas ne
bewaqoofi sey kaam lete hue sey 
rishta tor diya. kehte hain choti 
choti khushiyan mil jaye to unhe 
humesha celebrate karna chahiye.
lekin hina ki kismat mein in choti 
khushiyon ka koi riwaaj nah tha jab
sey abba is dunya sey chale gaye 
the. 

hina: kya matlab hai tumhara?... 
waqas tum uski baaton mein mat 
ao mein kese rahungi tumhar 
bghair? mein to kehne lagi thi 
kay... kya?! waqas dont do this!... 
abba k ilawa mera aur koi nahi hai 
tumhe kya lagta hai kay mera 
khandaan... waqas??!!... 

yeh sab sunte hi hina behosh ho 
kar gir pari. fiza jab room mein ai  
to us ne shor machana shuru kar 
diya. 

blood pressure high honey ki 
wajah sey hina 3 din hospital mein 
rahi. fiza roz jaati thi aur sara din 
hina k ay paas rehti lekin ghar sey 
kabhi koi nah aya. hina jab thik ho 
kar ghar ai to swteli maan ne jeena
haraam kar diya. hina jo MBA 
karna chahti thi usney apna parhai
beech mein chor kar air hosstest ki
nokri join karli aur woh ghar se 
baghne lag gayi. aaj bhi wohi 
aalam hai hina mahinon tak ghar 
nah aati aur bahi hi apni zindagi 
baasar karti. traning kay doran uski
mulaqat fawad se hui. fawad hina 
kay bare mein bohut serios tha 
lekin is dosti mein usko jo kuch 
hina kay baare mein maloom hua 
kay hina kay sath abhi izhaare 
mohobbat nahi karni chahiye.  
flight apni manzil par thi aur sab 
log utarne ki tayari mein they. flight
kay darwaaze par hina aur fawaad
ki duty thi aur woh dono un sab 
logon ko alvida kar rahe they. 
jesey hi Waqas un logon kay paas 
se guzar to hina ne apni nazrein 
jhuka li. waqas ney bhi kuch nah 
kaha. fawad ne bhi kuch nah kaha.
bas is tarha kuch flights mein hina 
ka koi nah koi jan ne wala usey 
milta raha. 

hina: bas khalah kya bataun, ajab 
hi ho gaya

khalah: mein nah kehti thi k fiza hi 
ek din tum sab kay kaam ayegi. 
tum usey kuch zyada hi choti 
samajh ti thi. meine kay baar 
socha kay mein tumhari ammi se 
baat kar k tumhe wahan sey le jati.
lekin us ghar kay to halaat... tauba 
tauba

hina: ab sab thik hai khalah, ab ki 
baar mein waapis gayi to ammi ko 
wahan se nikal lungi

khalah: apna hissa nah chorna 
wahan

hina: dekhti hun khalah. meri ammi
ki khushi un paison se barh kar hai
isliye jaate hain to jayen

khalah: lekin woh tumhare abba ki 
ek qisam ki nishaani hai

hina: hm... acha khalah apna 
bohut sara khayal rakhna aur 
mujhe duaon mein yaad rakhna. 

khalah: acha ab ki baar khalah ky 
ghar zarur ana. ati hi nahi ho tum. 

hina: ji khalah

fawad: yeh tumhari sgi khalah hai?

hina: ammi ki czn hai

fawad: acha? to tumhe yeh apne 
saath kyoun nahi leke gayi

hina: bas,...

fawad: ab kya programm hai agar 
ab waapis gayi to

hina: naya ghar 

fawad: acha... yaar captain keh 
raha tha kay shayed humein kuch 
din yahan rukna pare 

hina: matlab?! 

fawad: humara flight ruk jayegi

hina: acha

fawad: mein pata kya soch raha 
hun

hina: tum sochte bhi ho? 

fawad: tum nah... 

hina: ha ha ha ha

uf! hina ki hansi... 

fawad: hum bhi nah umrah kar 
len?

hina: hum?! 

fawad. haan, mera matlab tha hum
sab

hina: itna asaan hai kya?

fawad: tu bata. karna hai?

hina: kya esa ho sakta hai?

fawad: woh tu mujh par chor de. 
bas tu haan bol

hina soch mein par gayi. kyoun 
kay hajj kay doran yeh flight wapis 
pakistan janey wali thi aur sab hi 
apne ghar mein eid manane waley
they. kuch der baad captain sab ko
yeh batane aye kay kuch dinon k 
liye sab log madina mein 
thehrenge. fawad ko ik tarkeeb 
suji.
hina apne hotel room mein baithi 
thi aur ami ammi ko call mila rahi 
thi. 

hina: ammi kya bataun, kya 
khubsoorat ghar hai Allah

ammi: mein nah kehti thi k tum is 
bar umrah bhi karogi

hina: fil haal to hotel mein room 
mein baithi hun kisi ney is baare 
mein abhi kuch kahaa nahi. haan 
fawad kuch keh raha tha k umrah 
ho sakta hai

ammi: to kar lo

hina: pata nahi mumkin hai bhi kay
nahi

ammi: jab us ney aisa kahan to 
mumkin hoga

hina: pata nahi ammi, mera to 
bohut dil kar raha... ammi bahir koi
darwaze par aya hai ek mint

fawad: ho gaya bando bast

hina: such?!

fawad: haan

hina: tumne to kamaal kar diya. 
magar kese hain

fawad: tum larki mujhe jitna stupid 
samajhti ho nah utna mein hun 
nahi. chalo tayari karo

hina: haan mein ammi ko batati 
hun... ammi suna aapne? 

ammi: haan meri jaan suna...Allah 
tumhe bohut khush rakhe. 

fawaad bohut khush tha. bas aaj hi
woh hina ko khuda se mangne 
wala hai. hina ne saari tayari kar 

rakhi thi aur woh dono makka mein
pohonch gaye. logon ka hajoom 
bohut tha lekin dil mein khawahish 
utni hi zyada kay jald sey jald yeh 
kaam bhi ho jaye. hina thori 
ghabra gayi thi. 

fawad: yeh lo...!

hina: yeh kya?

fawad: akele karna hai?

hina: haan..

fawad: hajoom dekha hai? gum ho
jaogi!!

hina: nahi koi khaas hajoom to 
nahi

fawad: jesi tumhari marzi

fawad ne woh kapra apne hath par
bandhe rakha

hina aur fawad ne ibadat shuru ki. 
jesey hina us dayre mein gayi to 
woh ghabra gayi. fawad ki nazrein 
hina par thi. woh janta tha kay hina
jald hi ghabra jayegi. ibadat kay 
doran hina bohut rone lagi aur 
fawaad ko pukaar ney lagi.

hina: Allah!! yeh fawaad kahaan 
chala gaya mujhe bohut dar lag 

raha hai

fawad: mein tumhe kabhi akela 
nahi chor sakta. meri offer abhi tak
valid hai.

usne foran us kapre ka dusra hissa
hina kay haath par baandha. hina 
ki aankh mein aansoon they

fawad: kabhi kisi baat bhi man liya 
karte hain

hina rone lagi

fawad: chalo mere saath

bas woh chakkar lagate rahe aur 
Allah ka naam lete rahe. jab dua 
mangne ka waqt aya to fawad key 
honton par sirf hina ka naam tha. 
hina ney jab yeh lafz us kay mun 
se su ney to woh heraan reh gayi 
aur usey ayesha k alfaaz yaad 
aaney lagey. ibadat mukammal 
honey kay baad woh dono apne 
apne hotel room ki taraf jaaney 
lagay. hina khamosh thi aur fawad 
bhi. lekin woh kapra un kay haath 
par bandha hua tha. fawad apne 
room kay aagey ruk gaya aur 
chaabi ghumane laga lekin koi 
cheez usey rok rahi thi.

hina: fawad... 

fawad: oh im so sorry... 

usney foran woh kapra hina kay 
hath sey alag kiya. 

fawad: tum chali jaogi yah mein 
tumhe chor aun? 

hina: mein... chali jaungi

fawad: okay. tumhe pata hai flight 
kab hai?

hina: nahi

fawad. acha mein tumhe call kar 
kay batata hun mujhe bhi yaad 
nahi 

hina: okay

hina apne room ki orh chali gayi. 
Fawad apne room mein apne 
bistar par laayt gaya. Woh ro raha 
tha. Woh ek khaas waqt ka 
intezaar kar raha tha lekin aaj nah 
janey kese yeh sab kuch ho gaya. 
Us kay mun yeh baat nikli to 
kesey? Usney ammi ko call ki

fawad: ammi mein qabu nahi kar 
paya khud ko

ammi: to kya ho gaya meri chanda.
Yeh baat isi waqt k liye muqarrar 
thi. Tum kaho to mein ja kay bat 

karun us ki ammi sey

fawad: ammi, woh itni budhu larki 
hai hai kasam se. Usne koi 
reaction nahi diya kuch bhi nahi 
kaha. Itni budhu hogi kasam se 
mujhe aaj pata chala

ammi: pagal, larkya itni jaldi esi 
baat ka jawab nahi deti. Mujhe us 
k ghar ka pata do mein us ki ammi 
se baat karne abhi jati hun

fawad: nahi ammi abhi thehr jayen 
aap ko bhi kuch zyada hi jaldi hoti. 

Ammi: chanda, acha tum pareshan
nah ho. Kuch waqt intezaar kar lo

fawad: ammi please abhi kuch nah
karna

yeh keh kar fawad ne fon band kar
diya. Ammi khamosh ho gayi. Hina
apne room mein baith kar fiza ko 
fon par yeh sab kuch bata rahi thi. 

Fiza: aapi ye to bohut achi baat hai
yaar pareshan kyoun ho rahi hain?

Hina: yaar meri samajh se sab 
kuch bahir hai mein kya kahun 
usey itna koi budhu ho sakta hai 
bhala?

Fiza: aap se zyada budhu nahi hai 

woh. Mein ammi se baat karti hun

hina: nahi yaar, meine abhi ghar 
wapis ana hai ghar ka kuch karna 
hai ammi ko sambhalna esey 
kesey shaadi k liye haami bhar 
lun?

Fiza: lo karlo baat! Ammi ko mein 
sambhaal lungi aap shadi ki tayari 
karo aur jaan choro humari

hina: baaz aja larki. 

Fiza: mein jaa rahi hun ammi ko 
batane aap tension mat lo. 

hina bohut thakh chuki thi aur sau 
gayi. shaam ko dinner kay waqt 
jab fawad usey lene aya to woh 
khamoshi sey us kay sath chali 
gayi. fawad bhi khamosh tha. woh 
kuch sharminda tha. magar is baat
ki tassali thi k hina jaan chuki thi 
fawad ki dil ki baat. hina bechain 
thi. 

fawad: ji ammi ... acha ammi... 
nahi meine apko kaha bhi tha... 
usko mat saath leke chali jana woh
banda nah... acha ammi.. jo apki 
marzi.

hina: ghar mein thik hai?

fawad: haan sab thik hai ammi bhi 

nah bas.

hina: kyoun kya hua?

fawad: kuch nahi, wesey hi mein 
ammi ko tang karta hun aur woh 
mujhe. tumhari ammi se baat hui ?

hina: nahi, abhi tak to sirf fiza se 
baat hui hai 

fawad: ammi se bhi kar leni thi

hina: karungi abhi jaa kay, wapsi 
kab hai? 

fawad: sir keh rahe they friday ko 
lekin abhi kuch pakka nahi hai

hina: hmm... ab is kay baad 
tumhara kya plan hai?

fawad: matlab?

hina: tumne to yeh naukri chorni thi
nah

fawad: haan bas abhi tak kuch 
decide nahi kar paa raha

hina: travel agency?

fawad: mein bhi yahi soch raha 
hun. tum kya karogi ghar jaa key

hina: mein bhi soch rahi hun k 

nokri chor dun

fawad: kyoun? achi bhali to hai 
you love your job

hina: haan lekin ab ammi ka ysath 
sab halaat thik ho gaye hain. to 
wapis ghar jaungi ghar ka kuch 
karungi. shehr mein hi kahin nokri 
talaash karungi. mujhe ab ammi 
kay paas rehna hai. fiza apne ghar
mein masroof hai esey mein mein 
kesey yeh nokri jaari rakhun? 

fawad: haan yeh to hai

hina apne kamre mein chali gayi. 
Usney ammi se fawad kay bare 
mein baat ki. 
 
hina: ammi aap kyoun nahi 
samajhti? Mein kese haan bol 
dun? Abhi ghar a k bphut kuch 
karna hai bohut kaam hain. Fiza 
ko bar bar nahi bula sakti. 

Ammi: uski fikar nah karo meri 
jaan sab kam ho jayege mein 
tumhe apne ghar rukhsat karna 
chahti hun. Mein akeli nahi hun 
yahan par.

Hina: acha to batayen kon hai aap 
kay paas? Phuppo? Danish? Jo 
baat bat apko dhamki dete rehte 

hain. Ammi please aisa koi faisla 
nah karen to behtar hoga. Ek baar 
mujhe ghar ka kuch kar lene den 
phir sochenge baqi baatein bhi. 
Wesey bhi mein shaadi nahi karne 
wali kisi se bhi mere jaane kay 
baad apka kya hoga? Pata nahi 
fawad shaadi kay baad kesa 
hoga? Fiza bhi roz roz aney se 
rahi. 

Ammi: jis tarha fawad ne tumhe 
duaon mein manga hai woh 
tumhara bohut khayal rakhega 
meri jaan

hina: ammi, mein is mohobbat ke 
khel mein bohut pehle se haar 
chuki hun. Agagr yeh shakhs 
waqas yeh bhi bura nikal to? 

Ammi: jab waqt ayega to 
dekhlenge. Meri beti bohut mazbut
hai.tum ghar to ao chanda

hina: ammi apko samjhana bohut 
mushkil ho gaya hai. Kasam se... 
ek mint darwaze par ki aya hai. 
Mein baad mein baat karti hun

fawad: thursday ko humari flight 
hai. 

Hina: acha

fawad: kya baat hai khair hai? Tum

itni pareshan kyoun lag rahi ho?? 

hina: nahi bas woh...

fawad: agar tum mujh se shaadi 
nahi karna chahti to koi baat nahi. 
Meine apni ammi ko bhi rok kay 
rakha hua hai hai. 

Yeh kehte kehte fawad ki aakhon 
mein ansoon agaye. Hina heran 
reh gayi. To iska matlab fawad 
hina ki baatein bahir khare ho kar 
sun raha tha. Woh bohut 
sharminda thi. Woh fawad se 
aankh nahi mila paa rahi thi. Kya 
hina fawad ka dil tone ka sabab 
ban chuki thi? Kya hina khud ko 
kisi kay qabil nahi samajhti thi. 
Fawad to hina yeh bohut 
mohobbat thi aur aisi mohobbat ki 
talaash use sadyon se thi. Kya 
woh apni khushiyon ki dushman 
thi?  Khudaya!!! 
thursday ko flight thi aur hina ki 
nazrein nichi thi. Fawad apne 
kaam mein masroof tha aur hina 
se kaam nahi ho paa raha tha. 
Bari eid tak yahi halat thi. Akhri 
flight jab pakistan pahonchi to 
fawad aur hina ney apne raste 
alag kar liye

hina: dekho fawad mein

fawad: kuch kehne ki zarurat nahi 

hai. I dont mind

hina khamosh rahi. Foza hina ko 
airport lene ayi thi aur udahr fawad
ka czn. 

Fiza: aapi yahi hai woh? Ghar kay 
samne khara hota tha apko lene k 
liye. Apne haan boli

hina: chup kar ja yaar

lekin hina kay ghar mein kuch aur 
hi mahul tha. 

Hina ki ammi: ji yeh meri beti hain 
hina bache yeh... fawad ki ammi 
hain

fawad ki ammi: masha Allah. Bohut
zikar suna hai tumhara bare mein. 

Hina: aap... kya matlab? Kis se ? 
Ammi yeh kya ho raha hai? 

Fawad ki ammi: fawad se

hina: uski yeh majaal???  us ney 
to mujhe kuch aur hi kaha tha

hina ki ammi: kya beta? 

Hina: kuch nahi ammi. Dekhen 
aunty mein abhi is rishte k liye 
razamand nahi hun. Bal kay aap 
ka beta bhi nahi raha...

fawad ki ammi: nahi raha matlab? 

Hina: mein... dekhen bohut lambi 
kahani hai mein..

fawad ki ammi: apko ammi mujhe 
woh kahani suna chuki hain. 
Dekhen behn humein to aapki beti 
bohut pasand hai humari taraf se 
yeh rishta pakka samjhen. Baqi 
apni beti se haan karvanan apka 
kaam hai. Jesey hi fawad ghar 
ayega mein do din baad apni hone
wali bahu kay liye shaguna lekar 
aungi. Aap tayari karen. 

Hina ko bolti band ho gayi.

Hina ki ammi: ji behn. 

Fiza: aunty, ek baat kahun?

Fawad ki ammi: ji meri jaan

fiza: aap nah zara jaldi karen. Mein
to tang agai hun is … ha ha ha ha
fawad ki ammi: ha ha ha haan 
haan bas do din. Allah hafiz behn. 

Hina bohut ghusse mein thi. Lekin 
woh is waqt kisi par ghussa 
nikalne par qaabil nahi thi. Fiza ne 
ammi ko sambhal rakha tha. Ammi
ka ghussa asmaan par tha. 

ammi: kesey nah kardi is larki 
ne?? itna sharminda kiya hai is 
ney mujhe aaj

fiza: ammi kya ho gaya hai aap 
ko? Yeh dekhe k fawad ki ammi ne
koi baad buri nahi mnayi. Aap to 
aram karen nah. Mein aapi ko 
samjhati hun. 

Ammi: is kay abba ko kya mn 
dikhaungi mein

fiza: khudaya! Abba ko bhi chain 
sey rehne den aap bhi. 

Hina: ammi bohut ho gaya? Mein 
is liye ghar nahi ayi thi k aap mujhe
utha kar mujhe kisi ko bhi den den.

Fiza: aapi sakoon mein raho aap 
bhi. Koi qayamat nahi ai. Araam se
baith kar baat to karen!!!

ammi ka ro ro kar bura haal tha

fiza: aapi, woh larka itna bura nahi 
hai. Agagr hota to uski ammi aap 
kay mana karne par aitraaz karti. 
Aapi ami ko kuch to sakoon den 
kya ho gaya hai apko?

Hina: mere jaane kay baad ammi 
ko kon sambhalega? Phuppo? 
Danish? Mehr baani karen aur... 
mein abhi fawad ko fon kar kay 

sab baat batati hun. 

Fiza: aap aisa kuch nahi karengi!! 
unko shagun to le kar aney den. Is
masle ka bhi koi hal nikal ayega. 

Ammi naraaz ho kar apne kamre 
mein chali gayi. Ammi ko is baat ki 
fikar thi kay marne kay baad woh 
abba ko kya jwab dengi aur yeh 
baat fiza ne hina bas bata di. hina 
ko apne abba se behad mohobbat 
thi isliye woh is faisle par khamosh
rahi. Fawad ghar aa chuka tha aur 
uski ammi khushi khushi ghar kay 
andar daaghil ho chuki thi.

Ammi: miyan! Tumhara rishta kar 
ayi hun mein 

fawad: kahan kidhar kis kay sath?!!
kon hai woh? Meine pako mana 
bhi kiya tha

ammi: bas hai ek larki. Bohut pyari 
lagi mujhe mein bar bar un kay 
ghar jaati rahi aur pasand kar li

fawad: lekin hina ka kya hoga?

Ammi: dekho miyan. Yeh hina ka 
qissa khatam hi kardo tum to. 
Meine jahan tumhara rishta karna 
tha kar diya. Ab 2 baad tumhari 
mangni karni hain. Tumhare kapre 
bhi tayar hain. Aur suno. Mehrbani 

karna khamoshi se mere sath 
chalna. Koi hungama nah ho!“

fawad: lekin ammi, mein to

ammi: bas!!!.. shakeela!! yeh kuch 
samaan hai apne shohr kay sath 
bazaar ja kar le ao. Kal sham tak 
saari tayari ho jani chahiye. Aur 
tum miyan! Chalo mere sath 
tumhara aur dulhan ka jora bhi 
tayar karna hai. Do din baad hina 
ki mangni thi. Fiza ki ammi aur 
fawad ki ammi ne planing ki hui thi.
Kay hina ko tayar kar kay bahir 
laya jaye. Taa kay fawad ki is 
baare mein zara bhi khabar nah ho
k uski mangni hina se ho rahi hai. 
To wesa hi hua. Hina ka jora bohut
pyara tha. Fawad bohut bezaar 
tha. Jesey hina us kay samne ai 
woh usey dekh kar heran reh 
gaya.

Fawad: yeh kya mazaak hai? 
 
ammi: aaj tumhari mangni hai 
chanda!

Fawad: meine apko mana kiya 
tha!! hina tum maan kesey gayi? #

ammi: mein maa hun tumhari? 
Mujhe tumhare sath sath is bachi 
ki khushyan bhi pyari hai. Is bichari
ka kya kasoor tha?? mohobbat ki 

hai to nibhao bhi. Chalo meri bahu 
ko anghuthi pehnao. 

Fawad: is se bhi puch len

fiza: bhai humein koi aitraaz nahi. 

Fawad: ji aap kon?

Fiza: aapki saali sahiba! Aapi 
nakhre nah karen

hina: yeh zabrdasti hai mein nahi 
kar sakti yeh sab kuch

fawad. To tumhe kya lagta hai 
mein kya shauq se kar rahah hun 
yeh sab kuch? Tumhare nakhre 
mein uthaon woh bhi sari umar? 
Nah baba nah! Ammi ke kehne par
kar raha hun warna …

hina: daffa ho jao!! 

hina yeh keh kar andar bhaag 
gayi. Hina aur fawad ki ammi zor 
zor hansne lagi. 

Fawad ki ammi: mera khayal hai in
dono ko kuch der k liye akela chor 
dete hain. Lekin ek baat to pakki 
hina meri ghar ki bahu hi banegi.

Fiza: bhai aap zara idahr ayen 
mein apko aapi ka room dikha 
dun. Bohut boring sa hai. Abhi se 

dekh len. Baad mein boring si wife 
waghera waghera

fawad sharma gaya. 
Hina apne abba ki tasveer seene 
se lagaye ro rahi thi. Woh ammi ko
pareshan nahi kar na chahti thi aur
abba ko bhi. Fawad janta tha kay 
hina apne abba se bohut 
mohobbat karti thi. Is liye usne us 
par shaadi kay lyada dbao nahi 
dala. 

Fawad: dekho meri ammi kuch 
zyada hi..  am very sorry. Hum 
abhi jaa kay mana kar dete hain

hina: mein ammi ko zubaan de 
chuki hun fawad. Aur tum to janti 
ho kay mein zuban de kar piche 
nahi hat thi. 

Fawad: to thik hai. Mangniya konsi
chalti hain baad mein mana 
kardenge. 

Hina: tumne suna nahi? Mein 
ammi ko zubaan dek chuki hun! 

Fawad: tum kesey rahogi mere 
sath?! Tum mujhse mohobbat nahi
karti kesey jhelunga mein tumhe

hina: haan to mujhe bhi koi shaqu 
nahi hai tumhe jehlne ka! Pichle 5 
saalon se jehl rahi hubn tumhe. Itni

mushkil se ammi kay chehre par 
rokan dekhi hai meine ab yeh sab 
kar k unhe dukhi nahi kar sakti 
mein. 

Fawad: mein bhi ammi ko dukhi 
nahi dekh sakta. I think humein ek 
dusron ko in baron ki wajha sey 
jehlan parega. 

Hina: yaar...

fawad: hina, ek baat kahun? 

Hina: ji jnaba aapne bhi kuch 
kehna hai?!

Fawad: i love you

hina: maloom hai...

fawad ne hina ka hath thama aur 
kaha. 

Fawad: mein tumse vadah karta 
hun mein tumhe kabhi koi 
pareshani nahi dunga.

Hina: yeh sab kehne ki baatein 
hai. Mujhe mohobbat ki koi talab 
nahi ab aur nah hi koi talaash hai.

Fawad: mein tumhe pareshan nahi
dekh sakta tum janti ho nah is baat
ko?

Hina: to tumne pani ammi ko 
yahan kyoun bejha?!

Fawad: mujhe kya maloon kay 
ammi yahaan ajayengi. Dekho 
hina... nah tum razamand ho nah 
mein is liye saf saf bol dete hain 
sab ko. Mujhe thori takleef hogi 
lekin kam se kam tum to is takleef 
se bach jaogi

hina: mere liye nah bolan itna 
asaan nahi hai.  Mein shaadi kay 
baare mein soch bhi nahi sakti. 
Ammi ka kya hoga? Phuppo aur 
daanish jeete ji ammi ko maar 
denge. 

Fawad: hm... tumhe kis baat ka 
dar hai jab mein tumhare sath hun

hina: waqas ne bhi yahi kahan tha 
jab abba humein chor kar chale 
gaye

acha, to yeh baat thi... fawad 
samajh chuka tha aur isi liye woh 
hina ko is rishte k liye zor bhi nahi 
de raha tha. Dono baahir nikle aur 
mangni ki nishani ek dusre ko peh 
nai. Hina aur fawad ki ammi to 
khush they lekin fawad aur hina 
kay chehre par pareshaani thi. 
Fiza kuch mayus thi. Woh chahti 
thi kay yeh rishta bana rahe lekin 
fawad aur hina ki shaklen dekh kar

woh kuch pareshan tha.

Fiza ka shohr hassan: kyoun 
pareshan hoti ho? Tum bhi to 
pareshaan thi jab humari baat ho 
rahi thi kay nahi?

Fiza: mein itni bhi pareshan nahi 
thi jitni aapi hai

hassan: acha? Ammi se puchun?

Fiza: haan puch len! Meine yahan 
par sab ko tang kar rakha tha. 

Hassan: kamaal karti ho tum bhi!! 
ha ha ha ha ha 

hina aur fawad pareshan they. 
Phuppo apne kamre mein thi unhe
is rasam sey koi dilchaspi nahi thi. 
Woh apne bete ko bar bar fon 
karne ki koshish mein thi. Kayi din 
guzar chuke they aur uski koi 
khabar nah thi. Achanak ghar ka 
darwaaza khulta hai.

Daanish: yahan kya ho raha hai 
mami?

Hina ki ammi: hina ki mangni ho 
rahi hai. Apna samaan rakha ao 
tum bhi shaamil ho jao

daanish: acha, ab koi naya baqra 
phans liya hina ne? Dusra 

waqas...

fawad: what?! Kya matlab hai 
tumhara? 

Daanish: itni bad qirdaar...

fawad ne daanish ka girebaan 
pakar liya! Aur wahan hungama ho
gaya. Fawad ki ammi dar chuki thi 
aur dono larkiyan ammi ko 
sambhal rahi thi. 

Fawad: yeh meri honey wali biwi 
hai aur agagr tumne kisi kisam ka 
maslah in teenon kay sath karne ki
to mujhse bura koi nahi hoga. 
Mein us waqas ki tarha nahi hun jo
nakli mohobbat kar k piche hat 
gaya. Mein hina se behad 
mohobbat karta hun aur is ko 
support karna mera farz hai. Ainda 
kay baad aunty fiza ya hina ko 
tumne tang kiya to dekh lena 
fawad naam hai mera!! bghairat!!!!

danish kay to hosh hi urh gaye. 
Woh chup ke se pani biwi aur 
bachon ko ley kar andar chal gaya.

Fawad: hina, mujhe to yakeen nahi
aa raha yahan tum log itne baras 
rehte rahe ho? Maan kahaan hai is
ki?

Hina: phupoo andar hai

fawad: acha... 

fiza: bhai yeh roz humare sath 
chalta rehta hai. Humein aadat ho 
gayi hai

fawad: saali sahibah ab meri aadat
dal lo tum log. Mere hote hue kuch
nahi hoga tum logon ko ab. Aunty 
aapko fikar karne ki koi zarurat 
nahi hai. Meri czn is shehr mein 
bohut bari vakeel hai. Apki jaidaad 
do din mein apko mil jayegi. In 
logon ko kahen apna borya bistar 
bandhe ab!

Ammi: acha ab bas bhi karo. Lag 
gaya sab ko pata kay tumhe 
tumhara sasural kuch zyada hi 
acha lagne laga hai. 

Fiza ki hansi nikal gayi. 

Fawad: saali ji kis baat ki khushi 
hai aapko

fiza: jaan chutegi is boring bandi 
sey

fawad: haan mere gale hi parni thi.

Ha ha ha ha ha... kaafi raat ho 
chuki thi aur fawad pane ghar jaa 
raha tha. 

Ammi: abhi kuch ghante pehle to 
…. ab daanish ko dekh kar kya ho 
gaya tumhe

fawad: nah puchen mom! Mera dil 
kiya kay mein uska mun tor dun. 
Idiot! 

Ammi: hina se itni mohobbat. 

Fawad: haan magar woh bari 
buddhu hai. 

Ammi koi nahi tum ho nah us kay 
liye mein bhi hun. 

Fawad: abhi aapi se kal baat karni 
hai aur hina ki taraf le kar jana hai 
jaidad waghera ka mamla set 
karna hai. 

Ammi: aur tumne kya karna? 

Fawad: travel agency kholunga 
aur kya

ammi: acha soch liya? 

Fawad: haan hina ne hi kahan tha.

Ammi: thik thik... 

fawad: uski baat to man ni paregi. 
Nahi

fawad: maan jayegi woh bhi. Pyar 

kiya hai koi chori nahi ki. Kese 
nahi manti! 

Fawad sakoon mein tha. Woh 
janta tha kay hina ko mana na 
bohut mushkil hai lekin hina ka dil 
ab fawad ki taraf jhukne laga tha. 
To danish kay sath usne kiya koi 
jigri banda hi kar sakta tha. Agley 
din fawad apni czn kay sath lambi 
baat ki aur hina ki taraf le kar chala
gaya. Sab mamla taeh tha. Hina ki 
ammi ne fawad ko bohut duayen di
aur hina bhi bohut khush thi. 

Fawad: haan danish sahab, apna 
borya bistar bandhe aur niklen 
yajahn se, yeh jaidad hina fiza aur 
ammi ki hai. Aap log niklo chalo 
shabaash

phuppo: lekin yeh mere bhai ki 
nuishani hai

fawad: nishani kay sath acha 
salook karna tha ba mein aa gaya 
hun. Hina, sign karo idhar.

Hina: meri baat suno, yeh log 
kahaan jayenge??! 

fawad: iska ki bando bast kar liya 
hai meine. Uncle?!

Danish kay abba: ji beta jii

fawad: sambhalen apni kam sin 
olad ko! 

Sab log danish kay valid ko dekh 
kar heraan reh gaye. 

Danish kay abba: chalo tum log. 
Yahan koi kaam nahi hai tum logon
ka. 

Phuppo: mere bhai ki jaidad

danish kay abba: fawad beta kitni 
hissa hai madam ka? 

Fawad: uncle... aap khud hi 
dekhlen

danish kay abba: hm... kaafi hai 
mein bhi kamata hun. In bachyon 
ka aur babhi ka haq kyoun marti 
rahi tum? Tumhara beta acha 
bhala kamao haoi isko to mein 
kaam par lagagunga. Tum sab 
chalo mere sath. 
Babhi, fiza aur hina mujhe maaf 
karden. Mein in logon ki wjha se 
pareshan tha aur aap logon k liye 
kuch nah kar paya. Lekin shukar 
hai khuda ka kal meri mulaqat 
fawad se hui. Hin, meri beti. Yeh 
banda bohut acha hai tumhare 
liye. Waqas ko bhul jao bache. Us 
ki haalat dekh kar aa raha hun 
mein. Umrah to us ne kar liya hai 
lekin tumhe thukra kay woh 

sakoon mein nahi hai. Fawad 
bache, meri beti hina ka khayal 
rakhna. Chalen danish sahab? 
Begum?

Danish apne abba se itna darta 
tha? Yeh aaj maloom hua... danish
khamoshi se apni maa bache aur 
biwi kay sath wahan se rukhsat ho 
gaya. 

Abba: mera khayal hai ek lafz 
maafi ka bhi hojaye. Warna yahan 
is ghar mein to tera koi haq nahi 
hai maafi nah mangi to mere ghar 
nah ana tu

danish ne hath jorte hue sabse 
maafi mangi. 

Wah kya scene hai!! itni jaldi 
kahani khatam bhi ho gayi? Kahan
hui?! Abhi thori si aur hai! 

Hina kay liye aaj ka din koi mojza 
se kam nah tha. Ammi behad 
khush thi. Fawad bhi tassali mein 
tha. Fiza kay paun khushi kay 
maare zameen par nahi lag rahe 
they.v fawad ne ek pyar bhari 
nazar hina par daali. Hina key 
chehre par bhi ek muskaan thi. 
Hanji hina ko bhi kahin woh to nahi
ho gaya? Jise mohobbat kehte 
hain? 

Fawad: aapi, mera khayal hai ab 
humein chalna chahiye. Ammi ne 
bar bar call ki hai aur mein attend 
nahi kar paya. Acha aunty apna 
khayal rakhiyega. Mein ab chalta 
hun

fiza: bhai, party to lete jayen

fawad: acha?! Chalo lao do 
shabash! 

Fiza: aap aisa karen aunty ko sath 
le ayen. Aap aap yahi rahe thori 
der hum special chai banvate hain 
aap k liye

fawad: aapi yeh lo gaari ki chaabi 
mom ko le ao

cazzan: besharam aadmi!!!

hina kitchen mein bagh gayi. Fiza 
bhi bas piche piche. Ammi bohut 
khush thi aur allah ka lakh shukar 
adda kar rahi thi. Fawad ki ammi 
bas kuch hi der mein a gayi. Aur 
sabne hina aur fawad ki shaadi ki 
tareekh pakki kar di. kuch din baad
nikkah tha aur ek mahine rukhsati. 

Fawad: mom, khush?

Ammi: bilkul

fiza: aapi ki bhi marzi puch len

fawad: Maaf karo saali ji! Uski 
marzi puchunga to kuch aur sun 
ne ko milega.

Hina: ab aisi bhi koi baat nahi hai

fiza: hain? Kon bola kon bola kon 
bola??? 

hina: chup karo

fiza: same to you! Kitni pagal hai 
meri behn uff!

nikah bohat saadgi se kya gaya 
tha. hina bohat haseen lag rahi thi 
aur Fawad bhi kya khoob lag raha 
tha. dono ki ammi be hadd khush 
thi aur fiza. uska to nah hi puchen. 
nikah ke baad jab sab log apne 
ghar ki taraf  rawana ho gaye to 
hina ki ammi abba ki tasweer ko le 
kar bohat ro rahi thi. lekin woh 
khushi ke annsoon they. kahin 
inhen yeh baat mehsoos ho rahi 
thi ke aaj aaba ki rooh bhi bohat 
khush hogi. hina ney jab yeh 
nzarah dekha to woh bhi khud ko 
nah rokkk payi

hina : ammi, aap pareshan nah ho,
abba bhi bohut khush honge

ammi : mera bacha, mujhe maaf 
kar do mein ney bara bura kya 

tumhare sath

hina : nahi ammi, sab kuch theek 
ho gaya mujh se barbar sharminda
nah karen

shadi ki tarkeeb mein fiza ne  sab 
se zyada ronak laga rakhi thi. 
mehndi par uska naach aur 
baratiyon kay saath cheer char aur
valimay par khushi. Danish ko bhi 
bulaya tha lekin woh nalaiq ik 
konay mein betha raha. Phuppo 
ney aakhir apni bhatiji ko kuch 
duaon aur salami bhi di. Waqas 
bhi aaya tha. .. hain woh kya karne
aaya tha?  

hina : usko kis ney bulaya hai?  

Fawad : mein ney to nahi bulaya 

Waqas : salaam, kaisay ho tum 
dono? mubarak ho bohat bohut 

Fawad : shukriya janaab 

Waqas : agar zindagi mein kabhi 
kisi cheez ki zaroorat ho to mujhe 
zaroor batana. jaisay kaisay kar ke
mein haazir ho jaunga  ا

hina ney Fawad ka baazu thama 
aur kaha

hina : mere paas ab sab kuch hai  

Fawad be hadd khush hua aur 
Waqas thora sharminda

ab aap sab log yeh soch rahe 
honge kay is kahani mein talaash 
wali konis baat thi. Hina kay sath 
pehle mohobbat mein dokha hua 
phir usey apni maa ki talaash thi. 
Fawad jo hina ki mohobbat ki 
talaash mein tha. Fiza jo hina aur 
ammi ki dosit ki talaash mein thi. 
Phuppo ko apne shohr aur bete ki 
talaash
ajeeb baat hai insaan ko zindagi 
mein har qisam ki talash rehti. 
Kabhi kisi insaan ki kabhi kisi 
cheez ki to kabhi khuda ki. 
Hina kay abba ko hina ki khushya 
talaash thi. Unko mohobbat unki 
shafqat ko sabko talaash thi. Ek 
lambe arse takhina ko is baat ki 
uljhan thi kay maa ki talaash akhir 
kab khatam hogi. Aur aakhir woh 
talash kahani kay shuru mein hi 
khatam ho gayi. Bohut choti 
kahani thi jo jald khatam ho gayi. 
Lekin yeh to sirf kahani hai. Is kay 
baad bhi najane in saab ko aur kin 
baaton ki talaash karni paregi, yeh 
to waqt hi btayega. 
Talash ek esa lafz hai jo insaan ko 
kahin ka nahi chorta. Agagr waqt 
par usey woh cheez nah mile to 
pagal ho jaya karta hai. Aur agar 

waqt se pehle mil jaye to garur 
karne lagta hai. Khuda ko talaash 
karna na mumkin to nahi lekin... aj 
ka insaan sirf dunyavi cheezon ko 
hi pane ki koshish mein laga rehta 
hai. Insaan bohut bebas hai. Lekin 
in kahani mein maa ki talaash 
jayez hai. Is kahani mein suchi 
mohobbat ki talaash jayez hai. 
Dekhte hain kay kitne log is kahani
ko parh kar apni konsi talash ko 
mukammal karte hain.
Mere jese logon jo khushyin ki 
talaash mein hain... aap jese log jo
kisi ki suchi mohobbat ki talaash 
mein hai. Aur chand log jo khuda ki
talaash mein

talash, ek aisa kaam jo insaan 
zindagi bhar karta hai. Aur shayed 
marne kay baad bhi... 

